ROMANOS

San Pablopa K'art'a P'ada Romade
P'ani [jdapataardmaa

San Pablo, Jesucristopa jirit'eradapa na k'art'a
p'dji. Pablo judio paji. Tachi Ak'Orepa Moise-
maa tUraa p'dpida pia k'awa baji, fariseo pada
perd. Irua na k'art'a p'a péiji Romade p'ani
ljAapataardmaa; judiord, judio-eerdmaa paara. Na
k'art'a p'ddade Pablopa jara bi ichia k'isia iru
bi wiit'ee Romadee maik'aapa Espafiadee. Jesu-
cristopa jirit'eradaard waide mamaa wada-e pada
pera jarateede, na k'art'ade Pablopa jara bi sdga
eperdard ijdapataadaipia bi Jesucristode, irua ara o
k'achiadeepa k'aripa atamerd. Ichiaba jaratee bi
judiordpa ijaapata judio-eerdpa ijdapata ome; sdga
p'anapataadaipia bi Cristode ijdadak'ari.

Naapiara Pablopa jara bi ichi Jesupa jirit'erada;
ichia it'aa t'ipari Romadepema ijdapataard pari
madik'aapa sdap'eda na K'art'a p'dji dramaa (cap.
1.1-17). Jara bi eperdard j0maweda p'ek'au k'achia
oopata jua ek'ari p'anapata perd, atuadait'ee.
Maperdpi chupiria iididaipia bi Jesupa dra ma o
k'achiadeepa k'aripa atamera (caps. 1.18-3.20).
Jara bi sdga Jesude ijdadak'dri, Tachi Ak'Grepa
eperdardpa p'ek'au k'achia oopata weépapipari
mdik'aapaichit'ari auk'a bipari dchi t'ari ome (caps.
3.21-5.11); Adan k'aurepa p'ek'au k'achia oopata;
jodee Cristo k'aurepa p'ek'au k'achia oo amaadai
(caps. 5.12-6.23); ijdapataard araa p'anadak'ari
Cristo ome, Tachi Ak'Ore Jaure jua ek'arip'anapata

(caps. 7-8); judiordpa Jesucristode ijda k'iniada-
e pada perd, Tachi Ak'Grepa ichi tliraa chiwidi
k'awapiji tachi judio-eerdmaa, mamida judiora
jida auk'a Ak'Ore truadee wéadai Cristode ijdaruta
pird (caps. 9-11). Jara bi sdga Cristode ijdapataard
p'anapataadaipia bi: chik'inia p'anapataadaipia
bi maik'aapa oodaipia bi Ak'Orepa K'inia bik'a;
dchi poro waibiard waawee p'ani; K'ira jip'a nipa
p'ani awaraard ome (caps. 12.1-15.13). T'€epai na
k'art'a p'd aupa wak'ari, Pablopa salude péiru ichi
k'ira k'awa p'aniirdmaa (caps. 15.14-16.27).

Salude péida
1 M, Pablopa oopari Jesucristopa oopi bik'a.

Mapa négik'art'a p'dru. Tachi AK'd Orepa mi jirit'eraji
maik'aapa awara biji jarateemera irua pedee pia
jara péida Jesucristode.

2 Chonaardweda Tachi Ak'Orepa jaraji ma pedee
pia jara péida ichi pedee jarapataard k'ap'ia pari,
Arapa magi p'ddamerd miik'aapa jladamerd awaraa
liraa p'dda ome. 3 Ma jara péidade Ak'Orepa
jarajiichi Warra uchiait'ee chonaardwedapema Rey
Daviddeepa, epera jip'aa uchiaparik'a. 4 Mamida
ichi warra eperad jip'aa-e paji. Tachi Ak'Ore Warra
paji.  Ak'ipiit'ee Jesucristo wdara ichi Warra,
Tachi Ak'Grepairu jomaard k'dyaara waibiara papiji,
iru piup'eda, chok'ai p'irabaipik'dri. Maga 00ji
jOmaarapa k'awaadamera wdara Jesucristota Tachi
Waibia.

> Cristopa mi pia 00ji mi péik'ari maga jara-
teenamerd. Mapa mia jarateepari judio-eerd
jOmaardmaa, irude ijdadamerd maik'aapa oodamera

irua oopi bik'a. ¢ Pardpa ichiaba ma jarateeda
ijdajida. Tachi Ak'Orepa para jida jiriji Cristodeerd
papiit'ee.

7 Mapera mia na k'art'a p'dru pard Roma
p'uurudepemaardmaa K'irdpapiit'ee Tachi Ak'Orepa
pard K'inia iru bi maik'aapa pard awara bi K'inia
bi ichideerd p'aneedamera. Mia it'aa iidi bi irua
mdik'aapa Tachi Waibia Jesucristopa para pia ak'i
p'anadamerd. Maga k'diwee p'anapataadait'ee.

Pablo Romadee wa K'inia bada

8 Naapiara mia jara k'inia bi Jesucristo k'aurepa
mia gracias jarapari mi Ak'Ore Waibiamaa
pard jomaard pari. Mia mdagd gracias jarapari,
ijAapataard para bee chaa nepiripata pera pardpa
wadara Jesucristode ijda p'ani. 9 Tachi Ak'Orépata
k'awa bi mi ichita it'aa t'ipari para pari, t'dripa 00
k'inia baird irua oopi bik'a. Mapa jarateepari iru
Warrapa ooda eperdard K'aripait'ee. 10 Enenee
nibi Tachi Ak'Oremaa mi K'aripamera wdit'ee para
ak'ide, irua maga K'inia bi pird. Taardru mi wa
K'inia bi. 11 Pard k'ira ak'i k'inia bi, pardmaa
waapiara k'awaapiit'ee Ak'Ore Jaurepa oopi bi.
Maga pardpa pipiara oodai Ak'Orepa K'inia hik'a.
12 Ma awara mdga tachi jomaweda chik'aripa
p'anadai pipiara Cristode ijaadait'ee.

13 fpemaara Cristo k'aurepa, mia pardmaa
k'awapi k'inia bi mi wa k'inia bada para ak'ide.
Mamida p'oyaa-e paji. Pard auk'a Kk'aripa
k'inia bi apemaard judio-eerda Kk'aripaparik’a.
K'inia bi pard t'didepemaard ichiaba Cristode
ijdadamerd madik'aapa oodamerd irua oopi
bik'a. 14 Waara Tachi AKk'Orepa mi jirit'eraji

ichia jara péida jarateenamerd jOmaardmaa:
Grecia eujddepema pedee pedeepataardmasa;
ai pedee pedeedak'aardmaa ichiaba; Kk'sia
k'awaa p'aniirdmaa madik'aapa Kk'isia k'awa-
ee p'aniirdmaa paara. 15 Mapera para Roma
p'uurudepemaardmaa ichiaba mia jaratee k'inia
bi Jesucristopa ooda eperdard k'aripait'ee.

16 Mi k'ira nejasia-ee jarateeit'ee Cristopa ooda
eperdard K'aripait'ee, Tachi Ak'Ore, ichi juapa
aide ijaapataard K'aripait'ee perd atuanaadamera.
Naapiara madga jara péiji judiordmaa maik'aapa ird
méga ichiaba jara péiru judio-eerdmaa. 17 Magi
jara péida k'aurepa k'awa p'ani eperdardpa
k'awaadak'ari Cristopa ooda &chi-it'ee madik'aapa
irude ijdadak'dri, Tachi Ak'Orepa &chi p'ek'au
k'achia wée ak'ipariit'ee. Tachia méga k'awa
p'ani Tachi Ak'Gre Uraa p'ddade jara baira:

‘Eperd Tachi Ak'Orede wdara ijdapari ichita ba-
pariit'ee iru ome, p'ek'au k'achia wée baira
iru K'Trapite.’ (Hab 2.4)

P'ek'au k'achia oopata k'aurepa atuadait'ee

18 ft'ariipa Tachi Ak'Orepa ijdapataard magd
p'ek'au k'achia wée ak'i bi mida, ichia jdmaardmaa
k'awapi K'inia bi mégd ak'i-e ichide ijdadak'aa
beera. K'irau bi dchi ome p'ek'au k'achia ooi awaa
p'anapata perd maik'aapa ne-inaa Kk'achia oopata
perad apemaarapa ijdanaadamerd irua waarata jara
péidade. 19 Achia miga oopata, dchi t'dride pia
k'awa p'ani mida Tachi Ak'Ore bapari. Maga
k'awa p'ani ichi jua at'apai &chimaa ak'ipidoo
perd. 20 Tachi Ak'Orepa na eujd, paja madik'aapa
ne-inaa joma aide nibi oodak'ariipa, eperdardpa ma

ooda ak'i p'anapachida. Méaga k'awaa wdpachida
iru ichita bapari méik'aapa jdmaweda irua ooda,
eperdardpa p'oyaa oodak'aa perd mdagee net'aa
dchi juadoopa. Maga k'awa p'anajida mida, achi
K'inia p'ek'au k'achia 0o wépachida. 21 Maga Tachi
Ak'Ore k'awa p'anide at'ari irude ijda k'iniadak'aa
paji maik'aapa it'aa ti k'iniadak'aa paji gracias
jaradait'ee, irua achi pia ak'i bapachi mida. Ak'Gre
net'aade k'isiadak'aa paji. = Maperdpi eperdard
k'fra k'awa-ee pik'a p'anapachida, pia maik'aapa
k'achia k'awada-ee. 22 “Tachia ne-inaa jOma
k'awa p'anida” apachida. Mamida wdaara k'isia
k'awadak'aa paji, Ak'Orede ijdadak'aa paji pera.
23 Unupachida Tachi Ak'Grepa ne-inaa k'ira waree
ooda. Mamida it'aa tidai k'dyaara Ak'Gre Kk'ira
Wareemaa, irua oodadepema ne-inaa magee jiak'a
juapa oopachida ai k'irapite it'aa t'ipataadait'ee.
Méaga it'aa t'i p'aneepachida eperd jiak'a ooda
k'Trapite; ipana, ne-animal maa-e pird eujade
bipa niuteepata, magee jiak'aa ooda k'irapite. Maga
oopachida madgee net'aa chook'aa mida, eperapa
ooda perad. J0daipari eperdk'a. Mamida Tachi Ak'Ore
ichita bapari.

24 Maga oo k'inia p'anapachida pera, Tachi
Ak'Orepa ichiak'au béiji k'achia oodamera chiara
ome. Mdagd achia k'achia oo k'iniata 0o wépachida,
k'ira nejasia-ee. 25 Tachi AK'Orepa wdara ne-inaa
jOmaweda 00ji mida, ma wdarata ijdadai K'dyaara,
seewa ijdapachida. Mapa it'aa t'ipachida irua
oodamaa, irumaa it'aa tidai k'dyaara. jMamida
tachi ooda ichita Ak'Ore Waibia pait'ee! jMagita
Tachi Ak'Ore Waibia! Amén.

26 Achia migd Tachi AK'Grepa oodamaa it'aa t
p'anadap'edaa perd irua ichiak'au béiji dchia oo
K'iniata oodamerd. Maga ne-inaa k'achia k'ira
t'ddoo 00 wdpachida. Weéraard awaraa weéraard
ome k'di k'inia p'anapachida, wéra chi imik'ira
ome k'diparik'a. 27 Ichiaba imik'iraardpa awaraa
imik'Traar@ audu jiripachida achi ome auk'a araa
k'didait'ee, W€raard ome Kk'didai k'dyaara. Maga
00 p'anipa K'ira nejasia wée, dchi k'ap'ia miapi-
pachida, Ak'Orepa oopi K'inia bik'a eperdardmaa
oodaamaa p'anadap'edaa pera.

28 Ma awara Tachi Ak'dre k'awadaamaa
p'anadap'edaa perd, irua achi ichiak'au atabéiji
ne-inaa k'achia Kk'ira t'ddoo k'isiadamera maik'aapa
oodamerad. 29 Maga p'ek'au k'achia k'ira t'ddoo
00 p'aneepachida. Magee eperdard naga
p'anapata: pariatua awaraard jiripata ai ome
k'didait'ee; 1k'awaa ne-inaa k'achia oodait'ee;
chiara net'aa k'iayaa; chiara k'achia ooyaa; chiara
k'fra unuamaa iru bee ne-inaa k'aurepa; chiara
jiriyaa peedait'ee; chdo jiriyaa; chiara k'lirayaa;
t'dri k'achia-idaa; chiara dpite k'achia pedeeyaa;
30 ik'achia jarayaa; Tachi Ak'dre k'ira unuamaa;
auduayaa; dachia oopata nepiriyaa awaraarapa
dchi t'o p'anadamerd; ne-inaa k'achia oodait'ee
k'isiayaa; achi ak'Oreerd pedee liridaamaa; 31 K'Isia
k'awadak'aa; oodak'aa achia oodait'eeda apatak'a;
dchideerd paara Kk'fra unuamaa; Kk'ira jodak'aa;
chupiria k'awaadak'aa. 32 Mageerdpa achi t'aridepai
k'awapata p'ek'au k'achia oo p'ani Tachi Ak'Gre
k'irapite. Ma awara k'awapata Tachi AK'Orepa
atuapiit'ee magee p'ek'au k'achia ooi awaa beera.
Mamida ichi k'inia maégee ne-inaa k'achia oo

wapata madik'aapa pia ak'ipata awaraara achi ome
auk'a 00 wépataara.

2

Tachi Ak'ore ewari waibia ewate

1 Magee k'achia oopataara ak'ik'ari, par@depema
abaapa k'isiai: “Mia mdaga oo-e pak'aji”. Mamida
pia pida ne-inaa k'achia oopari Tachi Ak'Gre
k'Trapite. Mapera K'irak'aupai jarai Tachi Ak'Orepa
magee k'achia oopataard miapiipia bi. Auk'a
Ak'Orepa pi miapii, pia k'achia oopata k'aurepa.
2 Waara, tachia k'awa p'ani Tachi Ak'Orepa ne-
inaa k'achia chook'aa ichi bimai. Maperapi ichia
ne-inaa pia oopari, jarak'dri mégeerd miapiit'ee
dchia p'ek'au k'achia oopata k'aurepa. 3 Mdga
bita ¢k'Tsia bik'd irua pi miapi-e pait'ee, auk'a
ne-inaa k'achia oopari mida? 4 Maa-e pird ¢naga
k'isia bik'd? “Tachi Ak'Gre audu t'dri pia bairg,
chooit'ee mia ne-inaa k'achia ook'dri.” ¢K'awa-e
bik'd Tachi Ak'Ore t'ari pia bapari pi ome, k'inia
baira pia p'ek'au k'achia oo amaamera? > Mamida
pia oo-e bi Ak'Orepa k'inia bik'a, K'iiri k'isua bapari
perd. Maperd Tachi Ak'Gre ewari waibia ewate
irua pi audupiara miapiit'ee awaraa k'achia
oopataard Kk'dyaara. Maga ook'dri, ne-inaa pia
ooit'ee, Tachi Ak'Grepa ichita ne-inaa pia oopari
pera. 6 Ma ewate Tachi Ak'Orepa ak'iit'ee eperdara
jOmaardpa oopatap'edaa jarait'ee pia wa k'achia.
7 Ichi truadee wapiit'ee nigee eperdard: ne-inaa
pia oopataard, k'inia p'anadaird Tachi Ak'Orepa
achi pia ak'imerd, maik'aapa ichita p'ana K'inia
p'anapataard iru ome iru truak'ira wareede. 8 J0dee
ndgee eperdard atuapiit'ee: audua p'anapataara

madik'aapa ooda-e p'aniird Tachi Ak'Orepa wdarata
jara péidak'a, ma k'dyaara ne-inaa k'achia oo k'inia
p'anadaird. Mairdpa Tachi AKk'Ore K'raupipata.
Mapa ma ewate irua achi k'achia ooit'ee. 9 Ma
ewate jOomaweda p'ek'au k'achia oopataara
miadait'ee maik'aapa chupiria chitoonadait'ee,
naapiara judiord, maap'eda judio-eerd. 10 Jodee
pia oopataard K'diwee p'anadait'ee, Tachi Ak'Orepa
dchi pia ak'iit'ee perd madik'aapa ichi trua Kk'ira
wareedee Wdpiit'ee pera. Maéga p'anadait'ee
naapiara judiord, maap'eda judio-eerd. 11 Tachi
AK'Orepa judiordpa oopatap'edaa, judio-eerdpa
oopatap'edaa auk'a ak'iit'ee.

12 Mia maga jara bi Ak'Orepa judio-eerd
atuapiit'ee perd d&chia p'ek'au k'achia oopata
k'aurepa, Moisepa p'dda k'awada-e p'ani mida.
Jodee judiord auk'a atuapiit'ee &achia p'ek’'au
k'achia oopata k'aurepa, Moisepa p'dda k'awa
p'ani mida, ooda-e p'anadaird jdmaweda ma p'ddade
jara bik'a. 13 Tachi Ak'Grepa Moisemaa {iraa p'apida
Urirutapapai, eperd p'ek'au k'achia wée bee-e pai
Tachi Ak'Ore Kk'frapite. = Mamida eperd p'ek'au
k'achia wée beei Tachi Ak'Gre k'irapite, ooru pird
jomaweda ma p'ddade jara bik'a. 14 K'awa p'ani
judio-eerdpa ichiaba oodai Moisepa p'ddade jara
bik'a, ma p'dda k'awada-e p'ani mida. Maga oodai
oodak'ari Tachi Ak'Orepa k'isia pia béidak'a eperdara
t'dride, ewaa weda eperdard ook'dri. 15 Magd pia
oodak'ari, jd0maardmaa ak'ipipata achi t'aride béida
auk'a bee Ak'Orepa p'dpida ome. Ma Kk'isia pia
béida k'aurepa ne-inaa pia k'awapata. Mapa
ne-inaa pia oodak'ari, k'diwee p'anapata. Jd0dee
ne-inaa k'achia oodak'dri, k'isia p'ua p'anapata.

16 Tachi Ak'Orepa mi jirit'eraji jarateemera ichi
Warra Jesucristopa ooda eperdard K'aripait'ee.
Irua ak'iit'ee eperdardpa oopatap'edaa Ak'Ore
ewarl waibia ewate. Iruata k'awapari jOmaardpa
dchi t'dride oo k'inia p'ani, pia wa Kk'achia.
Mapa k'await'ee chisdgiird wapii Ak'Gre truadee
madik'aapa chisdgiird atuapii.

Judiordpa Moisepa p'dda iru p'ani

17 Pardpa jarapata: “Tai judiord.” Mamida
pard audua p'ani Tachi Ak'Grepa oopi k'inia bi
eperdardmaa k'awa p'anida apata perd. Maga
jarapata pdachi auk'aardpa Moisepa p'dda iru
p'anadairé 18 Wédara Moisepa p'dda k'aurepa
k'awa p'ani sdga oodaipia bi maik'aapa sdga
oodaik'araa bi, Tachi Akorepa para pia ak'
bamerd. Ma awara ijda p'ani Ak'Gre Uraa p'ddade
jara bik'a wdara oodaipia bi jOmaardpa, ma
p'ddade jara bi {iraa pia baird. 19 K'isia p'ani
pardpata Tachi Ak'6repa oopik'inia bi eperdardmaa
jarateedai Moisepa p'dda k'awa-ee beerdmaa,
achia Ak'ore Uraa k'awada-e p'anadaird. 20 Pard-
it'ee achi k'isia k'awa-ee beerdk'a p'ani maa-e
pird warra chak'eerdk'a p'ani. Pard judiordpa
dchimaa jarateeda-e p'ani pird, ¢sdga k'awaadaima
Ak'Orepa oopi K'inia bi dchimaa? ;Pardpa waarata
k'awa p'ani-ek'd, Ak'dre Uraa k'awa p'anapata
perd? 21 Pardpa awaraardmaa jarateepata AK'Ore
Uraa p'ddade jara bik'a oodaipia bi. ¢Méga-ek'd?
Mamida pardpa pida ooda-e p'ani ma p'ddade jara
bik'a. Uraapata awaraardmaa nechianaadamera.
Mamida edaare pardpa maga oopata. 22 Jarapata
tachi wéra omepai k'dipia bi. Mamida parddepema

Uik'uruurdpa chiara wéra jiripata, ai ome k'didait'ee.
K'iraunuamaa iru p'anapatada apata ne-inaa k'ira
t'ddoo juapa ooda, ai k'irapite it'aa t'ipata. Mamida
parddepemaard Uk'uru t'Tupata mégee ne-inaa iru
p'ani tede nechiadait'ee. 23 Jara p'ani: “Tdipata
Tachi Ak'6re Uraa k'awa p'anida” apata. Mamida
wadara ooda-e p'ani AK'Orepa jara bik'a ma traade.
Mapa pard k'aurepa awaraardpa pedee k'achia
jarapata Tachi AK'Ore dpite, 24 Ak'Ore Uraa p'ddade
ndgajara bik'a:
‘Pard k'aurepa Tachi Ak'OGrede ijdadak'aa beerdpa
k'achia pedeepata iru dpite.’ (Is52.5)

25 Tachi Ak'Orepa oopidak'a chonaaraweda,
tauchaa bijida parddepema imik'iraard K'ap'iade,
ak'ipidait'ee pard Tachi Ak'Ore eperdard. Mamida
pardpa Tachi Ak'Ore Uraa p'ddade jara bik'a wiara
ooda-e p'ani pird, auk'a p'aneepata tauchaa weée
beerd ome. 26 Jodee, ma tauchaa wée beerdpa
wdara 00 p'ani pird Ak'ore Uraade jara bik'a, Tachi
Ak'Orepa ichideerd papiit'ee, tauchaa wée p'ani
mida. 27 Magd Tachi Ak'Ore k'Trapite maira pipiara
uchiadait'ee pard judiord k'dyaara. = AK'Orepa
oopi bik'a oo p'anipa drapa ak'ipipata AK'Orepa
pard miapiipia bi, irua oopi bik'a oo k'iniada-
e p'anadaird. Maga p'anapata, pard judiordpa
iru Uiraa p'dda k'awa p'ani mida maik'aapa pachi
k'ap'iade tauchaa iru p'ani mida. 28 Ma jOma jara
aupadade k'isiadak'dri, k'awa p'ani Tachi Ak'Grepa
ichideerd papi-e judiordda apataard, ne-inaa
oopata perd irua lUraa p'ddade jara bhik'a maa-e
pird achi k'ap'iade tauchaa bipata pera. 29 Ma
k'&yaara ichideerd papipari chi t'dripa irude waara

ijdapataard. Jaradai dchia tauchaa pik'a iru p'ani
achi t'dride, k'ap'iade iru p'anadai k'ayaara. Maga
t'aripa waara ijaadak'ari, Ak'Ore Jaure dchi ome ba
chepari. Maigi pipiara bi Ak'dre Uraa p'ddade iru
p'anadai k'dyaara, iruata k'awapipari perd joma
Tachi Ak'Orepa oopi K'inia bi. Tachi Ak'Grepa magee
waara ijdapataard pia ak'ipari, awaraardpa ara
magéa ak'ida-e p'ani mida.

3

Tachi Ak'orepa ichita oopari ichia jara bik'a

1 Magara, ¢k'dare-it'ee eperd k'ap'iade tauchaa
bii judio pamerd?  ;Pipiara bi-ek'd judio-ee
bait'ee, judio pai k'dyaara? 2 jMaga-epi! Tachi

Ak'Orepa judiorata naapiara jirit'eraji ichia jarada

jladamerd maik'aapa awaraardmaajarateedamera.

3 Made Ak'Orepa ichi Uiraa jaraji judiordmaa.

Mamida &chidepema Uk'uruur@pa ma flraa ijdada-e

p'anapachida. Mapera ooda-e pajiirua oopik'inia

bik'a. Arapa migd ijiada-e p'anadap'edaa per3,
¢Ak'Orepa 00 amaa beejik'ad ichia jaradak'a ma

Uiraa p'ddade? 4iMaga-e! AK'Orepa seewa jarak'aa

eperdardk'a. Jip'a oopari ichia jara bik'a. Ichi {iraa

p'ddade chonaardwedapema Rey David it'aideepa
jaraji:

‘Ak'Ore, mia ne-inaa k'achia oopata ak'ip'eda, pia
waarata jarapari “k'achia bida” ak'dri. Pi
imiateepataard ichita p'oyaapariit'ee, pia
aupaita ak'iit'ee perd eperdardpa oopata
jarait'ee pia wa k'achia.’ (Sal51.4)

> Mamida tai judiordpa ne-inaa k'achia oo
p'anadak'ari, ak'ipipata Tachi Ak'Ore pipiara bi

eperdard k'dyaara, irua maarepida k'achia ook'aa
perd. Magara ¢k'data jaradaima? “;Tachi AK'Ore,
tachi ooda t'ari k'achia bik'a, k'achia oopataara
atuapiit'ee perd?” (Mia maga iidik'ari pardmaa,
pedeemaa bi eperd k'isia k'awa-ee bik'a.) 6 jTachi
Ak'Ore t'dri K'achia-epi! Maga bada paara tachi
ome, ;sdga ak'ik'ajima na p'ek'au eujadepemaardpa
oopata jarait'ee pia wa k'achia?

7Mia maga k'isia bada paara, epera k'isia k'awa-
ee bipa jarak'ajik'a ichiaba mia mdaga jarai: “Mia
seewa jarak'dri, ak'ipimaa bi Tachi Ak'Ore pipiara
bi mi k'dyaara, irua seewa jarak'aa pera.” Madgara
mia k'isiak'aji seewa jara bipa jOmaardpa Tachi
Ak'Ore pipiara ak'idait'ee, irua waarata jarapari
perd. Maga pada paara ¢sdap'eda Ak'Orepa mi at-
uapiima ma seewa jarada k'aurepa? 8 Waara ju-
diora tk'uruurdpa mi apite jara p'anida a p'ani, mia
jarateepari ne-inaa k'achia oodaipia bi, jdmaardpa
Tachi Ak'Ore pipiara ak'idamerd. jMia mdga jara-
teek'aapi! Ak'Orepa k'awa bi k'airdpa maga jara-
teepata madik'aapa ichia madgiird miapiit'ee ma
k'aurepa.

JOmaardpa p'ek’'au kK'achia oopata

9 Ma joma jara aupadade Kk'siadak'ari, k'awa
p'ani tai judiord pipiara p'ani-e judio-eerd
k'yaara, AKk'Orepa ichi Uiraa p'dda tai ome béida
perd. Et'ewa mia ak'ipiji pardmaa tachi jOmaardpa
p'ek'au k'achia oopata, p'ek'au Kk'achia jua
ek'ari p'anapata perd; judiord, judio-eera auk'a.
10Ichiaba Tachi AK'Ore Uraa p'ddade jara bi:

‘Epera apida p'ek'au k'achia wée bi-e Tachi Ak'Ore
K'Trapite. 11 Epera apidaapa waara k'awa-
e bi ne-inaa pia ooit'ee. Eperd apidaapa
jiri-e bi Tachi Ak'Ore wdara k'awaait'ee.
12 Jdmaardta o k'achiade p'ani &achia 00
K'iniata oo p'anapata perd. Apidaapa
oodak'aa Tachi Ak'Grepa oopi K'inia bik'a,
ne-inaa pia wéaara p'oyaa oodak'aa pera.
(Sal14.1-3; 53.1-3)

13 ‘Ndga pik'a p'ani. Ara piuda k'ap'ia pia
iada-e pak'dri, mik'ia uchiaparik'a ma
iadap'edaamaiipa, maga pik'a pedee k'achia
uchiapari achi it'aideepa, t'ari k'achia-idaa
p'anapata perd. Achiit'aideepa seewa aupai
uchiapari’ (Sal5.9)

‘Ara taamapaneera merairubaparik'a chik'idade
eperd K'aait'ee, miga pik'a achi imeraa
pedeepa eperdard K'lirapata ne-inaa k'achia

oopidait'ee’ (Sal 140.3)
14Tk'achia pedeepata t'dri k'achia p'anapata pera.’
(Sal10.7)

15 ‘Chiara audu pee Kk'inia p'anapata. 16 Maird
warutamaa ne-inaa Kk'achia 00 wapata
awaraardmaa mdik'aapa awaraara t'ari
p'uapipata. 17 K'aiwee p'anadak'aa
mdik'aapa k'awadak'aa awaraard maga
p'anapidait'ee.’ (Is 59.7-8)

18 ‘Tachi Ak'Ore waaweedak'aa, irude ijdadak'aa
pera’ (Sal36.1)

19 Tachia k'awa p'ani Tachi AK'Orepa p'dpiji
ma et'ewa pedeeda judiord-it'ee, ichia béida
pera ichi UGiraa p'dda tai chonaard ome. Ma Uraa
p'dpiji apidaapa jaranaadamerd “miata ne-inaa

k'achia 00-e” madik'aapa jOmaweda na p'ek'au
eujddepemaardpa k'awaadamerd A&chia p'ek'au
k'achia oopata k'aurepa Tachi Ak'Orepa &chi
atuapiit'ee. 20 Maperd k'awa p'ani eperd apida
p'ek'au k'achia wée bait'ee Tachi Ak'Ore K'irapite
Moisepa p'dda k'awapari perd maa-e pird ma
p'ddade jara bik'a oopari pera. Jip'a ma liraa p'dda
k'aurepa k'awapata tachia k'achia oopata.

Eperdard o k'achiadeepa uchiapata Cristode
ljdadak'dri

21 Mamida ird eperdardmaa Tachi Ak'Orepa
ak'ipimaa bi p'ek'au k'achia wée p'aneedai iru
K'Trapite, ooda-e p'ani mida jOmaweda irua jara
bik'a ichi Uiraa p'ddade. Maga k'awa p'ani irua
mdga ak'ipida perd tai chonaardmaa, Moisepa
p'ddade madik'aapa AKk'Ore pedee jarapataardpa
p'ddap'edaade. 22 Tachimaa ak'ipimaa bi ichia
naaweda Kk'isia iru bada: jOmaardta wdaara
Jesucristode ijda p'aniird p'ek’'au k'achia wée
p'anapata Tachi Ak'Ore k'irapite, judiord madik'aapa
judio-eerd paara. 23 Jomaardpa p'ek'au k'achia
oopata. Epera apida wé-e waara ne-inaa jOmaweda
oopari Ak'Orepa oopi bik'a. 24 Mamida Tachi Ak'6re
audu t'ari pia bapari perd madik'aapa eperdard
K'inia iru bapari pera, péiji ichi warra Jesucristo
p'ek'au k'achia oopataard o k'achiadeepa
k'aripa atamerd, p'ek'au k'achia weée ichita
p'anapataadamera iru K'irapite. 25 Jesucristopa
eperdard mdagd k'aripai Tachi Ak'Grepa iru
piupida perd eperdard pari. Chonaaraweda
eperdardpa p'ek'au k'achia oodak'dri, Tachi
Ak'Orepa choopachi madik'aapa irua ma k'achia

dyaa bipachi. Mamida ma k'achia wépapi-e paji.
J0dee eperdarad taide ichi warra kurusode piuk'ari,
iru waa bat'ada k'aurepa Tachi Ak'Orepa eperdard
p'ek'au Kk'achia jomaweda wépapiji, chonaardpa
chonaardweda oopatap'edaa paara. 26 Mdga 00ji
ak'ipiit'ee ichi waara t'dri pia bapari. Maperapi
eperd Cristode wdara ijda bi p'ek'au k'achia wée
bapari Tachi Ak'Ore k'rapite.

27 Mamida eperdpa jarai: “Tachi Ak'Grepa mita
pia ak'i bapariit'ee mia ne-inaa pia oopari pera”.
Mamida méga-e. Tachi Ak'Grepa pia ak'i ba-
pariit'ee chi wdara Jesucristode ijda bi aupai.
28 Ma joma jara aupadade k'isiadak'dri, k'awa p'ani
eperdard p'ek'au k'achia wée p'oyaa p'anadak'aa
0o p'anadaird Tachi Ak'dre Uraa p'ddade jara bik'a.
Jip'a p'ek'au k'achia wée p'anadait'ee Tachi Ak'Ore
K'Trapite, Jesucristode ijda p'anadaira.

29 Tachi Ak'Ore jOmaard Ak'Ore Waibia; judiora
Ak'Ore Waibia, ichiaba judio-eerd Ak'ore Waibia.
30 Tachi Ak'Ore apai. Mapera k'awa p'ani judiora
p'ek'au k'achia, judio-eerd p'ek'au k'achia auk'a
Weépapipari, Cristode waara ijdadak'dri. 31 Mdga
jaradak'dri, ¢jara K'inia p'anik'd AK'dre Uraa p'dda
vale-ee pik'a bi? jMaga-e! Tachia Cristode wdara
ijdadak'ari, oopata ma Uiraa p'ddade jara bik'a.

4

Abrahampa ijdada

1K'Tsiaddma tai judiord chonaar@wedapema Abra-
hampa oodade. ¢K'data oojima Tachi Ak'Orepa
iru pia ak'imerd? 2 Tachi Ak'Orepa jaradak'a
jOmaweda ooda paara Abrahampa, ichia jarak'aji

awaraardmaa: “Tachi Ak'Orepa mi pia ak'ipari ne-
inaa oopari perd iru-it'ee.” Mamida Tachi Ak'Ore-
it'ee maga jara-e pak'aji, ne-inaa jomaweda 00-e
pada perd Ak'Grepa K'inia badak'a. Maga bita,
¢sdap'eda Tachi Ak'Orepa Abraham pia ak'ijima?
3 Ak're Uraa p'ﬁdade jara bi:
Tachi Ak'Orepa iru pia ak'ipachl (Gn 15.6)
4 K'isiaddma ndgide. Eperd mimiak'dri awaraa
pari, ma mimia aupap'eda, ichi p'arat'a iidina-
pari mimia chiparimaa. Maga tachia oopata
p'arat'a jitadait'ee. 5 Mamida méaga-e Tachi Ak'Ore
ome. Irua eperd pia ak'i-e, ma eperdpa maga
iidi baird ichia ne-inaa pia oopari K'aurepa. Jip'a
p'ek'au k'achia oopataard pia ak'ipari, mairdpa
wadara 1jdadak'dri irua achia p'ek'au k'achia oopata
wépapiit'ee. 6 Chonaardweda Rey Davidpa ichi-
aba k'awaji Ak'Orepa eperad p'ek'au K'achia weée
ak'ipari, ne-inaa pia oo-e bi mida iru-it'ee. Jaraji
magee epera t'dri o-1a bapari, Ak'Grepa iru maga
K'aripapari pera. Méagaji:
7‘P'ek'au k'achia oopataara o-ia p'anapata Tachi
Ak'Orepa achi p'ek'au k'achia ayaa bik'ari
maik'aapa Wépapik'dri. & Magee eperd o-ia
bapari Tachi Ak'Orepa iru p'ek’au k'achia
weée ak'ik'ari.’ (Sal32.1-2)
9Davidpa mdga jarada pera, ¢k'data jaradaima?
¢Tachi AK'Orepa weépapiik'd tauchaa iru beerdpa
p'ek'au k'achia oopatap'edaa aupai? Tauchaa
weée beerdpa p'ek'au k'achia oopatap'edaa auk'a
Weépapiit'ee, 0-la p'anapataadamerd Davidpa
jaradak'a. Waya pedeeddma Tachi Ak'dre Uraa

p'ddade jara bi:

Tachi Ak'Orepa iru pia ak'ipachi’ (Gn15.6)
10Tachi Ak'Grepa maga jarak'ari, Abrahampa at'ari
ichi k'ap'iade tauchaa bi-e baji. 11 Ma t'@epaita
Abrahampa méaga 0o0ji. Maga ook'ari, ak'ipiji ichia
wadara ijda bi Tachi Ak'Orepa iru k'achia wée ak'ida,
ma ijda bi k'aurepa. Tachi Ak'Grepa Abraham
maga ak'ida perd ma tauchaa bii naaweda, k'awa
p'ani tauchaa wée beerd auk'a p'ek'au k'achia wée
p'aneedai Tachi Ak'Gre K'irapite, ijdadak'ari Abra-
hampa ijdadak'a. Maga ijdadak'dri, Abraham war-
rardk'apadaipata, chik'ap'iade tauchaa wée p'ani
mida. 12]8dee tauchaa iru beerd ichiaba Abraham
warrard. Maga p'ani-e tauchaa iru p'anadaird
achi k'ap'iadepai. Jip'a méga p'ani ijjdapata pera tai
judiord chonaardwedapema Abrahampa ijdadak'a,
ichi waide tauchaa wée bide.

Tachi Ak'Orepa jaradak'a oopart ijdapataard ome

13 Ak'Orepa ichi fliraa p'dpii naaweda, Abra-
hammaa jarajiirudeepa uchiadap'edaardpa Tachi
Ak'Orepa ooda jomaweda iru p'aneedait'ee achi jua
ek'ari, méik'aapa achi k'aurepa Tachi Ak'Orepa na
p'ek'au eujddepemaard pia ak'iit'ee. Ak'Orepa maga
jara-e paji Abrahampa ne-inaa oo bada pera iru
Uraade jaradak'a. Maga jaraji Abrahampa irude
ijdabada pera. Maperdpi Abraham p'ek'au k'achia
weée bajiiru k'rapite. 14 Tachi Ak'Grepa méaga jarada
paara ichi liraa p'ddade jara bik'a oopataardmaa
aupai, ¢k'dare-it'ee irude ijdadaima? Maga bada
paara, oo-e pak'aji ichia jaradak'a Abraham-
maa. Mamida méga-e. Tachi Ak'Orepa k'awa bi

eperd apidaapa p'oyaa ooda-e j0maweda iru liraa
p'ddade jara bik'a. 15 Ma awara eperdardpa ooda-e
pak'dri ma liraa p'ddade jara bik'a, ne-inaa k'achia
oopata. Magd Tachi AKk'Ore K'raupipata mdik'aapa
ma k'aurepa atuapata. Ma liraa wé-e pada paara,
k'awada-e pak'aji dchia ne-inaa k'achia oo p'ani.

16 Ma joma jara aupadade K'isiadak'ari,
k'awa p'ani Tachi Ak'Orepa jaradak'a, ichia
Abrahamdeepa uchiadap'edaara pia ak'ipariit'ee,
drapa ijdapata perd Abrahampa ijdadak'a; ma
k'aurepapai. @ Mapera k'awa p'ani Abraham
jOmaara ak'Ochona, judiora ak'dchona maik'aapa
judio-eerd ak'Ochona, ijaadak'dri irua ijdadak'a.
17 Tachi Ak'6repa Abrahammaa jara bi ichi {iraa
p'adade:

‘Mia pi eujd awara-awaraadepemaard ak'Ochona

papiit'ee.’ (Gn17.5)
Maga k'awa p'ani Tachi Ak'Ore k'Trapite Abraham
tachi ijdapataard ak'dchona, irudeepa uchiada-e
paji mida. Abrahampa ijdapachi Tachi AKk'Orepa
piudap'edaard chok'ai p'irabaipipari. Ichiaba
ijdapachi Ak'Orépata jarak'dri ichia ooit'ee bi, méga
ooit'ee, waide 00-e bi mida.

18-19 Abraham pera cien afios iru baji Tachi
AK'Orepa jarak'ari:

‘Pideepa uchiadait'eerd cho-k'ara pait'ee.’ (Gn
15.5

Maga taarg—ee piut'ee baji maik'aapa chi wéra Sara,

chotrda bita, warra t'ok'aa paji mida, Abrahampa

ichita oopari ichia jara bik'a. Maga ijdada per4,
Ak'Orepa Abraham awara-awaraa eujaddepemaard

ak'dchona papiji. 20 Abrahampa Tachi Ak'Grepa
jarada ijda amaa-e paji madik'aapa awaraa ne-
ichia jaradak'a. = Maperd Abraham it'aa tfji
Tachi Ak'Oremaa 21 jarait'ee iruta jomaard k'dyaara
waibiara bi. K'awaji ne-inaa wé-e Tachi Ak'Grepa
p'oyaa ook'aa. 22 Maperdpi Tachi Ak'Ore Uraa
p'ddade jara bi:
Tachi Ak'Orepa iru pia ak'ipachi’” (Gn15.6)
23 Tachi Ak'Orepa maga jara-e paji Abraham-
it'ee aupai. 24 Ichiaba mdga jaraji tachi-it'ee,
irude ijdapata perd. Iruata Tachi Waibia Jesu-
cristo chok'ai p'irabaipiji. 25 Tachi Ak'Grepa Jesu-
cristo péiji piumerad tachia p'ek'au k'achia oopata
k'aurepa. Maap'eda iru chok'ai p'irabaipiji tachi
p'ek'au k'achia wée p'anadamera iru k'irapite.

S

Cristode ijdapataard k'diwee p'anapata Tachi
AKk'Ore ome
1Tachi Cristode ijdapataard magd p'ek'au k'achia
wée p'anapata perd Tachi Ak'Ore K'Irapite, K'diwee
p'anapata, k'awaa p'anadaira Tachi Ak'6repa tachi
atuapi-e pait'ee. Ma k'dyaara tachi pia ak'ipari
Tachi Waibia Jesucristo k'aurepa. 2 Irude ijapata
k'aurepata Tachi Ak'Orepa tachi Kk'aripapari.
Maperd t'dri o-ia p'anapata. K'awa p'ani irua
ichi k'ira waree unupiit'ee tachimaa. 3 Ma awara
iraweda t'dri o-ia p'anapata, mia p'ani pijida.
Maga p'anadai k'awa p'anadaird maga miadak'ari,
k'awaa wapata choodait'ee. 4 Maga choodak'ari,

k'awaapata Tachi Ak'Grepa tachi pia ak'ipari
madik'aapa waapiara ijdapata ewari cherude iru
k'Trawdree unudait'ee. >K'awa p'ani ma ewateirua
tachi k'lira-e pait'ee, ichi Jaure péida pera tachi
ome ba chemerd. Magipa tachi t'dride k'awapipari
Tachi Ak'Orepa tachi k'inia iru bi.

6 Naaweda tachia p'ek'au k'achia p'oyaa oo
amaada-e paji tachi k'iradoopa. Mapera Ak'Orepa
ewari aba jirit'eraji Cristo piumera k'achia beera
pari. 7 Eperd jip'aapa maga oo-e pak'aji awaraa
pari. ¢K'aita chiara t'@ri k'achia-idaa bi pari
piuk'ajima? Piu-e pak'aji pia oopataard pari
pijida. Piuk'ajisk'a epera t'ari pia bi pari. 8 Mamida
Tachi Ak'Grepa ak'ipiji ichiata tachi audu K'inia
iru bi, Cristo péik'dri piumerd p'ek'au k'achia
oopataara pari.

9Ichia méaga ooda pera tachi-it'ee, ijaapata Cristo
waa bat'ada k'aurepa Tachi Ak'Orepa ijdapataard
p'ek'au K'achia wée papipari ichi K'irapite. Ma
awara k'awapata Cristo k'aurepa Tachi Ak'Grepa
tachi miapi-e pait'ee ichi ewari waibia ewate.
10 Naaweda tachi jida Tachi Ak'dre k'ira unua-
maa iru p'anapataardk'a p'anajida, o k'achiade
p'anapachida perd. Mamida Cristo piuda k'aurepa
tachi pari, Tachi Ak'6repa ichi t'@ri auk'a biji tachi
t'dri ome. Ma awara Cristo piup'eda chok'ai
p'irabaida perd, irda audupiara tachi k'aripapari
ichi ode warutade, maik'aapa maga K'aripapariit'ee
tachi warutamaa ichi truadee. 11 Tachi Waibia
Jesucristopa tachi maga K'aripapari per3, ird tachi
t'dri auk'a p'anapata Tachi Ak'Ore ome. Maperapi
tachi t'ari o-Ia p'anapata.

Adan badak'driipa Cristo parumaa

12 Adanpa oodade k'isiaddma. Chi naapema
eperdpa naapiara p'ek'au k'achia 0oji, oo-e pada
perd Tachi Ak'Orepa jaradak'a. Piuji ma k'achia
ooda k'aurepa. Ma k'achia oodak'ariipa jomaweda
ichideepa uchiadap'edaardpa p'ek'au k'achia oo
p'aneejida. Maga Adanpa naapiara k'achia ooda
k'aurepa, maadamaiipa eperdard piupata. 13 Maga
paji Ak'Grepa ichi liraa p'dpii naaweda Moisemaa.
Ma 1tiraa p'dpida k'awada-e p'anapachida mida,
eperdardpa pariatua p'ek’'au k'achia oopachida
Tachi Ak'Gre k'Irapite. Mamida Tachi Ak'Orepa &chi
miapi-e paji achia ne-inaa k'achia oopatap'edaa
k'aurepa. 14]Jip'a piujida Adanpa ne-inaa k'achia
ooda K'aurepa, auk'a ooda-e paji mida irua
oodak'a. fra k'isiaddma Adanpa oodade maik'aapa
Cristo, chi cheit'ee bada apatapa oodade.

15 Tachi Ak'Orepa eperdard chupiria k'awaada
mdik'aapa pia ooda Cristo k'aurepa, Adanpa
oodak'a bi-e. Adanpa ooda k'aurepa na p'ek'au
eujaddepemaard jOmaweda piupata maik'aapa pia-ee
p'anapata Tachi Ak'Gre k'frapite. Maga p'anapata
mida Ak'Ore K'rapite mdik'aapa p'ek'au Kk'achia
oopata mida, Cristode ijdadak'ari, Tachi AKk'Orepa
eperdard chupiria Kk'awaapari madik'aapa &rapa
p'ek'au k'achia oopata wépapipari. Maga Cristopa
ooda Kk'aurepa AKk'Orepa ma eperdard p'ek'au
k'achia weée ak'ipari. 16 Ma awara Adanpa
k'achia ooda k'aurepa Tachi Ak'Grepa na p'ek'au
eujddepemaard pia ak'i-e paji mdik'aapa ma
k'aurepa ara atuapiit'ee paji. J0dee Cristopa pia
ooda k'aurepa Tachi Ak'Orepa na eujddepemaard
pia ak'ipari irude ijdadak'ari. 17 Ma et'ewa jara

aupadade k'isiadak'dri, k'awa p'ani Adanpa ooda
k'aurepa na p'ek'au eujddepemaard piupata.
Mamida ma Kk'ayaara Jesucristopa ooda pipiara bi.
Ma Kk'aurepa Tachi Ak'Grepa eperdard K'aripapari,
p'ek'au k'achia wée ichita p'anapataadamera iru
truade, drapa irude ijdapata pera.

18 Ichiaba Adanpa k'achia ooda Kk'aurepa,
jOmaweda atuadait'ee paji. JO0dee Jesucristopa
pia ooda k'aurepa jomaweda p'ek'au k'achia weée
p'anadai Tachi AKk'Ore K'Irapite mdik'aapa iru
truadee wadai. 19 Mdpa jaradai eperd abaapa
0o-e pada perd Ak'Orepa jaradak'a, eperdard
chok'araardpa p'ek'au Kk'achia oo p'aneejida.
Jodee chi apemapa ooda perd Ak'Orepa jaradak'a,
eperdard chok'ara p'ek'au k'achia wée p'ani Tachi
AK'Ore K'rapite.

20 Tachi Ak'Orepa ichi liraa Moisemaa p'dpiji
ak'ipiit'ee eperdardmaa dachia ne-inaa Kk'achia
oopata. Ma ftiraa k'awaadak'dri, audupiara
k'achia oopachida. Mamida Tachi Ak'Grepa magee
eperdard audu K'inia iru bada perd, achi ma
o k'achiadeepa Kk'aripa ataji. 21 Waide Tachi
Ak'Orepa mdga k'aripa-e bak'dri, tachi eperdard
piudap'eda, atuapachida tachia p'ek'au k'achia
oopata k'aurepa. Mamida Tachi Ak'Grepa tachi
p'ek'au k'achia oopataard Kk'aripak'ari Jesucristo
k'aurepa, p'ek'au k'achia weée p'aneejida iru
k'Trapite mdik'aapa iru ode p'aneejida. Ma ode
p'anadak'ari, tachi k'ap'ia piuruta pijida, Ak'Ore
truade p'ananadait'ee.

6

Cristodeerdpa p'ek'au K'achia oodaamaa
p'anapata
1 Paradepemapa iidii: “Tachi Ak'Grepa Cristode
ijdapataard p'ek'au k'achia wée ak'i bi pirg,
¢p'ek'au k'achia waapiara oodaipia bi-ek'd, maga
Ak'Orepa waapiara tachi pia ak'imerda?” 2 jMaga-
el Cristode ijdadak'dri, tachi p'ek'au k'achia
ooyaa bi Kk'ap'ia piu pik'aji. Maga bita, ¢slga
waapiara p'ek'au k'achia oodaima? 3 ;K'awada-e
p'anik'd? Jesucristode ijdadak'ari, poro choopijida
ak'ipidait'ee iru ome araa p'ani. Maga araa
p'anadaird iru ome, iru piuk'dri tachi p'ek'au
k'achia weépapiit'ee, tachi jida auk'a piu pik'ajida.
4 Ma awara tachi ijaapataardpa poro choopidak'ari
magd ak'ipidait'ee tachi piu pik'adap'edaa Cristo
ome, jaradai tachi auk'a ia pik'ajida iru ome.
Ichiaba jaradai Tachi Ak'Ore Waibiapa tachi auk'a
p'irabai pik'apiji iru p'irabaipidak’'a, mdga awara
p'anapataadamera irua k'inia bik'a.
> Cristo ome araa p'ani k'aurepa, tachi
auk'a piu pik'ajida pird iru ome, mdgara auk'a
p'irabaidait'ee méik'aapa iru ome p'ek'au k'achia
wée p'anapataadait'ee, irua K'inia bik'a. 6 K'awa
p'ani Cristode ijdadai naaweda p'ek'au k'achia
ooyaa p'anapachida. Mamida ijaadak'ari maik'aapa
araa p'aneedak'dri iru ome, ma p'ek'au k'achia
ooyaa bi k'ap'ia kurusode piu pik'aji iru k'ap'ia
ome. Maga uchiajida ma p'ek'au k'achia ooyaa
bi k'ap'ia jua ek'ariipa, waa tachimaa k'achia
oopinaamera. 7 Tachi eperd k'ap'ia piuk'dri, ne-
inaa waa tachimaa oopi-e pai, pia wa k'achia.
Maga pik'a tachi p'ek'au k'achia ooyaa bi k'ap'ia
piu pik'ak'dri Cristo k'ap'ia ome, ne-inaa k'achia

waa tachimaa oopi-e pai. 8 Tachi p'ek'au k'achia
ooyaa bi k'ap'ia magd piu pik'ada perd Cristo
k'ap'ia ome, ijda p'ani Cristopa tachi kK'aripait'ee
p'anapataadamera irua k'inia bik'a, auk'a p'irabai
pik'adap'edaa perd iru ome. 9 Tachi ijdapataardpa
k'awa p'ani Cristo piup'eda chok'ai p'irabaida
pera, waa piu-e pait'ee. 10 Piuda apai piuji p'ek'au
k'achia jomaweda weépapiit'ee. Ma piudak'ariipa
ichita chok'ai bapari ooit'ee Ak'Orepa oopi bik'a.
11 Parad ichiaba magd p'anapataadaipia bi, pard
p'ek'au k'achia ooyaa bi k'ap'ia piu pik'ada pera
Jesucristo k'ap'ia ome. Mapa ichita iididaipia bi
Jesucristomaa, irua pard K'aripamerd oodait'ee
Tachi Ak'Orepa K'inia bik'a. Mdga ne-inaa k'achia
00 amaadaipi.

12 Oondati ma p'ek'au k'achia ooyaa bi k'ap'iapa
oopi K'inia bik'a pardmaa. Magi K'aurepa ne-inaa
k'achia k'ira t'ddoo oopata. Mamida ma k'ap'ia
jOit'eepi. 13 Ne-inaa k'achia oopindati pachi jua-
maa, biirimaa, it'aimaa, taumaa. Jip'a pachi k'ap'ia
biti Tachi Ak're jua ek'ari, irua ne-inaa pia oop-
imerd ma k'ap'iamaa. P'anapatdati k'ap'ia chiwidi
iru p'anik'a, pard auk'a p'irabai pik'adap'edaa
pera Cristo ome, iru k'ap'ia chiwidi p'irabaik'ari.
14 Maga ooruta pird, waa p'ana k'iniada-e pait'ee
péchia p'ek'au k'achia ooyaa bi k'ap'ia jua ek'ari.
Cristopa pard uchiapidak'a Tachi Ak'dre Uraa p'dda
jua ek'ariipa, auk'a uchiapii ma k'achia ooyaa bi
k'ap'ia jua ek'ariipa. Maga Tachi Ak'Orepa pard
k'aripa Kk'inia bi, pard k'inia iru bapari pera.

Pi k'ai esclavo

15 Parddepemapa jarai: “Magara, Cristopa ooda
k'aurepa it'aa wadait'ee pird, oonaaddma Tachi
Ak'Gre Uraa p'ddade jara bik'a. Ooddma tachia oo
K'iniata.” iMaga-e! 16 ;K'awada-e p'anik'd esclavopa
oopari chiparipa oopi bik'a? Ne-inaa k'achia
oopiru pird, K'achia oopari maik'aapa k'achiade
baaipari. Maga pik'a bi pard p'ek'au k'achia
ooyaa bi K'ap'ia jua ek'ari p'anadak'ari. J0dee
ma esclavo chiparipa chi esclavomaa ne-inaa
pia oopiru pird, pia oopari maik'aapa chiparipa
k'achia wée ak'ipari. Maga pik'a bi Tachi Ak'Gre
jua ek'ari p'anadak'ari. Pi ¢k'ai esclavoma; p'ek'au
k'achia ooyaa bi k'ap'ia esclavo wa Tachi Ak'Gre
esclavo? 17 Mia gracias jarapari Tachi Ak'Oremaa,
ird irua oopiparik'a oo k'inia p'anadaird péchi
t'ripa. Maga 0o K'inia p'ani Tachi Ak'Grepa pedee
pia jara péida Cristode Uiridap'edaa perd iru mimi-
apataard it'aideepa madik'aapa irude ijdadap'edaa
pera. 18 Mdgd uchiajida ma p'ek'au k'achia ooyaa
bi k'ap'ia jua ek'ariipa maik'aapa Tachi AKk'Ore
jua ek'ari p'aneejida. 19 (Nagi jarateerude mia
“esclavo” jara bi pardpa pipiara k'awaadamera
k'data mia jara K'inia bi.) Naaweda pachi p'ek'au
k'achia ooyaa bi k'ap'ia jua ek'ari esclavoorak'a
p'anapachida. Mamida ird pachi k'ap'iamaa oop-
idaipia bi ne-inaa pia K'ira t'ddoo, Tachi Ak'Orepa
k'iniata, ma-it'ee Ak'Orepa pard awara bida pera.

20 Pard at'dri pachi p'ek'au k'achia ooyaa bi
k'ap'ia jua ek'ari esclavoordk'a p'anadak'ari,
liridaamaa p'anapachida Ak'6repa oopi k'inia bada
pardmaa. Jip'a oo K'inia p'anapachida k'achia
beerdpa oopatak'a. 21 ;K'dare piata atajidama

mdaga p'anadap'edaa pari? Maga p'anadap'edaa
paara pdachi piurutamaa, atuak'ajida k'achia
beera atuapatak'a. Ma awara ira ijdapata
perd, k'ira nejasia p'ani k'Isiadak'dri ma k'achia
oopatap'edaade. 22 Mamida Tachi Ak'Grepa pard
ichideerd papiji maik'aapa pard uchia ataji ma
p'ek'au k'achia jua ek'ariipa, waa esclavoordk'a
p'ananaadamerd. Ichia pard migd awara bida
perd, ichia k'inia bik'a p'anapataadai maik'aapa
it'aa wadai pdchi jai-idaadak'dri. 23 Waara p'ek'au
k'achia oopataard piudak'ari, atuadait'ee. Mamida
Cristode ijapataard it'aa wadait'ee maik'aapa ichita
p'anapataadait'ee Tachi Waibia Jesucristo ome,
Tachi Ak'Orepa méga k'inia baira.

7

Chonaardwedapema Uraa mdik'aapa Cristode
ijdapataard
11pemaara Cristo k'aurepa, pardpa k'awa p'ani
Tachi Ak'Orepa Moisemaa liraa p'dpida. K'awa p'ani
tachi ma firaa jua ek'ari p'anapata chok'ai p'ani
misa. 2 K'isiaddma négide. Tachi Ak'Gre Uraade jara
biwérapa awaraa imik'ira jiriik'araa bi, ichi imik'ira
chok'ai bi misa. Mamida chi imik'ira jai-idaak'ari,
chi wéra uchiai méigi firaa jara bi jua ek'ariipa.
Awaraa imik'ira atai. 3 Pia jarait'eera, chi imik'ira
chok'ai bide, araa beeru pird awaraa imik'ira ome,
p'ek'au oo bi Tachi Ak'Ore k'irapite. Mamida chi
k'ima jai-idaap'eda, awaraa ome araa paru pirg,
p'ek'au oo-e bi Tachi Ak'Ore k'Trapite.
4 Maga pik'a bi pard ome, michi ipemaara
Cristo k'aurepa. Pard p'ek'au k'achia ooyaa bi

k'ap'ia kurusode piu pik'ak'ari Cristo k'ap'ia ome,
Moisepa p'dda liraa jara bideepa uchiajida. Parapa
Cristode ijdadak'dri, araa p'aneejida iru ome,
ichideerd p'aneedamerd madik'aapa oodamera
irua oopi bik'a. 5 Araa p'anadai naaweda Cristo
ome, ma p'ek'auk’'achia ooyaa bik'ap'iapa ne-inaa
k'achia k'ira t'ddoo oopipachi tachimaa, oo K'inia
bada perd AKk'Ore Uraa p'ddade jara bi eperdaripa
oonaadamerd. Maga oopida perd, Tachi AK'Orepa
tachi atuapiit'ee paji. 6 Mamida Cristode ijaadak'ari
maik'aapa ma p'ek'au k'achia ooyaa bi k'ap'ia piu
pik'ak'ari Cristo ome, tachi uchiajida ma tiraa jara
bi jua ek'ariipa oodait'ee Tachi Ak'Ore Jaurepa
oopi bik'a. Naaweda ma {iraa tachi chipari pik'a
baji. Mamida Cristo ome araa p'aneedak'ari, Tachi
Ak'Ore Jaure tachi chiparibeeji p'anapataadamera
Ak'Orepa K'inia bik'a.
Chonaarawedapema tiraa mdik'aapa tachi p'ek'au

k'achia ooyaa bi k'ap‘ia

7 Méagd Tachi Ak'Ore Jaure tachi chipari beeji
pird, ¢jaradaik'a, Tachi Ak'Orepa liraa p'dpida k'achia
bi? {Maga-e! Ma liraa wé-e pada paara, mia k'awa-
e pak'aji k'dare net'aata k'achia bi Ak'6re k'Irapite.
Ma liraade jara-e pada paara:
‘Chiara net'aa k'iandaji’, (Ex20.17)
mia k'Isia-e pak'aji chiara net'aa k'fait'ee. 8 Mamida
tachia Ak'ore Uraa p'dda iru p'ani. Maperd mi
p'ek'au k'achia ooyaa bi Kk'ap'iapa waapiara
mimaa chiara net'aa k'iapipari, magipa oopi k'inia
baird ma liraade jara bi eperdardpa oonaadamera.
Ma tliraa wé-e pada paara, ¢siga oopik'ajima ma
Uraade jara bi oonaadamera? jMaarepida oopi-e

pak'aji! 9 Mia ma {iraade jara bi waide k'awa-e
bak'dri, k'isia p'ua wée bapachi Ak'Gre K'irapite.
Mamida ma Uiraa k'awaadak'ariipa k'isia p'ua beeji,
k'awada perd chiara net'aa k'ia bi k'aurepa mi
atuait'ee. 10 Ak'Grepa ma {iraa p'dpiji ak'ipiit'ee saga
iru ode t'Tudai. Mamida mia ma {iraa ooik'araa bida
adade ook'dri, iru ode t'iu k'dyaara, o k'achiade
tTuji. 11 Mi p'ek'au k'achia ooyaa bi k'ap'iapa mi
K'lirat'aaji. Oopii K'dyaara AK'Orepa Uraa p'dpidade
jara bik'a, oopiji ma liraade jara bi oonaadamer3,
magd mi atuapiit'ee.

12 Tachi Ak'Orepa Moisemaa {iraa p'dpida pia bi,
ichia Qiraa jarada chaa. Mia madaga jara bi ma
Uraa uchiada pera Tachi Ak'Ore t'dri pia bideepa.
Iru k'achia wée bapari. Mapa ma {iraa k'aurepa
Ak'Orepa ak'il eperdardpa oopata k'awaait'ee pia
wa k'achia.

13 Maga pird, ¢jaraik'd Tachi Ak'Gre Uraa K'aurepa
mi atua baji? Maga-e! Mi p'ek'au k'achia ooyaa bi
K'ap'iapa mi atuapiji oopik'dri Ak'Gre Uraa pia jara
bi eperaardpa oonaadamera. Tachi Ak'Orepa k'Isia
iru baji ichi liraa k'aurepa mia k'awaamera waara
mi p'ek'au k'achia ooyaa bi k'ap'ia audu k'achia bi.

14 Tachia k'awa p'ani AK'Ore Uraa jdbmaweda uchi-
aji ichi Jauredeepa. Mamida mia p'oyaa 0o-e ma
Uraade jarabik'a, mip'ek'auk'achia ooyaabik'ap'ia
mi chiparik'a baird. Magipa mimaa ichita k'achia
oopipari. 15 K'awa-e sigap'eda oopari magipa oopi
bik'a. Mia 00-e wdara michi t'dripa oo k'inia bik'a.
Ma k'dyaara oopari ne-inaa mia ooamaa bi. 16 Maga
ook'dri, ak'ipi bi Tachi Ak'6re Uraade wiarata jara
bi. 1700 k'inia bi Cristopa oopi bik'a. Mamida mi

p'ek'au k'achia ooyaa bi k'ap'iapa ne-inaa k'achia
mimaa oopipari. 18 K'awa bi na p'ek'au k'achia
ooyaa bi k'ap'iade pia wé-e, michi Kk'iradoopa pia
p'oyaa oo-e baird, méga oo k'inia bi mida. 19 Oo-e
ne-inaa pia, mia oo k'inia bi. Jip'a oopari ne-inaa
k'achia, mia oo k'inia-e bi. 20 Maga oopari per4§,
k'awa bi p'ek'au k'achia ooyaa bi k'ap'iapa mimaa
madga oopipari.

21 Ne-inaa pia oo Kk'inia bak'ari Ak'Orepa oopi
k'inia bik'a, ma p'ek'au k'achia ooyaa bi k'ap'iapa
maga oopi k'inia-e. 22 Mi t'ari o-1a bi Tachi AKk'Gre
Uraa k'awa baird. T'dripa 0o K'inia bapari made
jara bik'a. 23 Mamida mi p'ek'au k'achia ooyaa bi
k'ap'ia presok'a bi. Magi chdo pik'a bi michi t'dri
ome, at'dri mi chipari ba K'inia baira.

24 ;Sdgapi ooima? jMi chupiria chi! ;K'aipa
mi K'aripa ataima na p'ek'au k'achia ooyaa bi
k'ap'ia jua ek'ariipa? Magipa mi waya o K'achiade
tTupi K'inia bi. 25 jMamida mia gracias jarapari
Tachi Ak'Oremaa, Tachi Waibia, Jesucristopata, mi
k'aripa atada perd mi p'ek'au k'achia ooyaa bi
k'ap'ia jua ek'ariipa! Michi t'dripa oo K'inia bi
AKk'Ore Tliraade jara bik'a. Mamida mi k'achia ooyaa
bik'ap'iapa at'dri k'achia oopi k'inia bi.

8

Sdga p'anapata Tachi AK'0re Jaure ome

1 Ma j0ma jara aupadade k'isiadak'ari, tachia
k'awa p'ani Tachi Ak'Orepa Jesucristo ome
araa p'aniird atuapi-e pait'ee. 2 Cristode waara
ijdadak'dri, Tachi Ak'Gre Jaure ba chepari tachi
ome. Iruata tachi uchiapipari tachi p'ek'au

k'achia ooyaa bi k'ap'ia jua ek'ariipa, ma k'aurepa
atuanaadamerd. 3 Tachi Ak'dre Uraa Moisemaa
p'dpidapa eperdard p'oyaa k'aripa ata-e paji,
eperdardpa p'oyaa ooda-e p'anadaird ma tlraade
jara bik'a, achi p'ek'au k'achia ooyaa bi k'ap'ia
jua ek'ari p'ani misa. Mapa Tachi Ak'Grepa ichi
Warra péiji eperd jip'aak'a bapariimerd maik'aapa
piumera tachi pari, tachia p'ek'au k'achia oopata
jOmaweda wépapiit'ee. ~ Magapi Cristopa tachi
p'ek'au k'achia ooyaa bi k'ap'ia p'oyaaji. 4 Maga
00ji tachi ijaapataard p'anapataadamera Ak'Ore
Uraa p'ddade jara bik'a. Magé p'anadai oodak'ari
Ak'Ore Jaurepa oopi bik'a, tachi p'ek'au k'achia
ooyaa bi k'ap'iapa oopii k'ayaara.

5 Chi oo Kk'inia p'anapataardpa achi p'ek'au
k'achia ooyaa bi k'ap'iapa oopi bhik'a, maéga
oopata jiripata perd achia oo K'inia p'ani aupai.
Mamida chi oo K'inia p'anapataardpa Tachi Ak'Ore
Jaurepa oopi bik'a, miga oopata jiripata pera
Tachi Ak'Orepa k'inia bi. 6 Ma awara chi oo
k'inia p'anapataardpa achi p'ek'au k'achia ooyaa
bi k'ap'iapa oopi bik'a o k'achia jiripata. Maga
atuadait'ee. Mamida chi oo k'inia p'anapataarapa
Ak'Ore Jaurepa oopi bik'a, k'diwee p'anapata
AK'Ore k'rapite, iru ode p'anadaird maik'aapa it'aa
waddait'ee perd. 7 Mdgee 00 k'inia p'anapataarapa
achi p'ek'au k'achia ooyaa bi k'ap'iapa oopi
bik'a Tachi Ak'Ore K'ira unuamaa iru p'anapata.
Mapa oo K'iniadak'aa iru liraa p'ddade jara bik'a.
Waara maga p'oyaa oodak'aa, Ak'Ore Jaure wée
p'anadaird. & Ma awara ne-inaa wé-e magee
eperdardpa oodai Tachi Ak'Orepa achi pia ak'imera.

9]ddee Ak'Ore Jaure pachit'dride baparida a p'ani.
Maga pird, pardpa oo k'inia p'anapataadaipia bi
iru Jaurepa oopi bik'a. Tachia k'awa p'ani Cristo
Jaure weée beera Cristodeerd-e. 10 Mamida Cristo
péchi t'dride bapari pird, para jaure ichita chok'ai
bapariit'ee. Mapera para k'ap'ia piudaruta pijida
p'ek'au k'achia oopata k'aurepa, Cristo k'aurepa
Tachi Ak'Orepa pard p'ek'au k'achia wée ak'ipari.
11 Ma awara Tachi Ak'dre Jaure pdchi t'dride ba-
pari pird, pard jai-idaadak'ari, irua pard k'ap'ia
chok'ai p'irabaipiit'ee ichita p'anapataadamera.
Maga k'awa p'ani Tachi Ak'Orepa maga ooda pera
Cristo ome, iru piup'eda p'irabaipik'ari.

12 Méapai ipemaard, Tachi Ak'Grepa tachi Cristode
ijdapataard mdagd k'aripapari perd ichi Jaure
k'ap'ia, p'anapataadaipia bi iru Jaurepa p'anapi
bik'a.  Tra tachi ijdapataard Cristo jua ek'ari
p'anapata. Maga bita ¢sdga oodaima tachi p'ek'au
k'achia ooyaa bi k'ap'iapa oopi bik'a? 13 Para
p'anaruta pird migi p'ek'au k'achia ooyaa bi
k'ap'iapa p'anapi k'inia bik'a, atuadait'ee. Mamida
madgipa oopi bik'a oo amaaruta pird maik'aapa
Ak'Ore Jauremaa oopiruta pird irua oopi bik'a,
pard p'ek'au k'achia ooyaa bi k'ap'ia p'oyaadait'ee
mdik'aapa Ak'Ore truade p'ananadait'ee.

14 Jdmaweda Tachi Ak'Ore Jaurepa p'anapi bik'a
p'anapataard Tachi Ak'Ore warrard. 15 Cristode
1]aadak'ar1 Tachi Ak'Grepaichi Jaure péi-e paji para
p'era p'anapataadamerd esclavoordk'a, irua para
miapii jiak'aapa. Jip'a péiji ichi warrard padamera.
Maperdpi Tachi Ak'Oremaa it'aa t'idak'dri, jarap-
ata: “jAbbd! iMi Ak'Ore!” 16 Mdga jaradai AKk'Ore

Jaurepa tachi t'drimaa k'awapipari perd wdaara
Tachi Ak'Ore warrard. 17 Magd Tachi Ak'Ore war-
rard p'anadaird, iru p'anadait'ee jomaweda irua
k'isia iru bi ichideerd-it'ee it'ari p'ananadak'ari.
Ne-inaa iru p'anadait'ee iru Warra Cristopa iru
bik'a. Iru na eujadde bi misa, ijaadak'aa beerdpa
iru jiripachida miapidait'ee. Maga tachi auk'a
jiripata. Mapa it'ari panadak'ari, Tachi AKk'Grepa
tachi Cristok'a papiit'ee, auk'a iru k'ira wareede
p'anapataadamera.

Tachi AK're K'lra wdree unudait'ee

18 Michi t'dride mia ndga k'awa bi. Na p'ek'au
eujdde p'ani misa, tachi mak'iara miada-e
p'ani k'isiadak'dri jdma Tachi Ak'Orepa tachimaa
unupiit'ee ichi k'ira waree eujade. 19 Na p'ek'au
eujdde méga mia joOni jida, o-Ia ni p'ani iru ewari
waibia ewate. J0ma ne-inaa Tachi Ak'Grepa ooda
jida nimaa bi irua ak'ipimera ichi warrara Cristo
cheru ewaride. 20 Chi naapema eperdpa oo-
e pak'dri Tachi Ak'Grepa jaradak'a, k'achiade
baaiji. Maperd Ak'Grepa ichia ooda jomaweda
auk'a k'achiade baaipiji, ma ne-inaa Ak'Grepa
ooda méiga k'inia-e baji mida. 2! Mamida ird ma
ooda jomaweda nimaa bi ma ewari cherude ma
k'achia baaidadeepa auk'a uchiait'ee perd Tachi
Ak'Ore warrard ome. Iru warrard waa piuda-e
pait'ee madik'aapa Tachi Ak'Ore k'ira wéree eujdde
p'ananadait'ee. 22K'awa p'ani Tachi Ak'drepa ooda
jOmaweda at'dri mia nibi, wéra mia nibaparik'a ichi
warra ewaa t'oit'ee pak'dri. 23 Tachi ijdapataara
jida mia chitooni na p'ek'au eujade p'ani misa, ne-
inaa pipiara bi iru p'ani mida, Tachi Ak'Orepa K'isia

iru bidepema teeit'ee Cristode ijdapataardmaa.
Mégi iru Jaure. Maigé iru Jaure tachi ome iru
p'ani mida, tachi t'dride k'isia paraa p'anapata na
p'ek'au eujdde p'ani misa. Auk'a o-1a nipata Tachi
Ak'Orepa tachi k'ap'ia chiwidi p'irabaipimera
maik'aapa it'ari tachi ichi warrardk'a p'anapimera.
24Ichia tachi o k'achiadeepa k'aripa atadak'ariipa,
k'awajida ewari cherude wdaara maga Kk'ap'ia
chiwidide p'anapataadait'ee iru k'ira waree
truade. Ma k'ap'ia chiwidi iru p'anadap’edaa
paara, nida-e pak'ajida k'ap'ia chiwidi iru
p'anadait'ee. 25 Mamida waara ijda p'ani pird ma
k'ap'ia chiwidi iru p'anadait'ee, waide unuda-e
p'ani mida, choodait'ee tachia ni p'anide.

26 Mdga choodai Tachi Ak'ére Jaurepa tachi
K'aripapari perd, audu k'isia paraa p'anadak'ari
maa-e pird tachi t'dride juatau weée pik'a
p'anadak'ari. Maga p'anide tachi k'iradoopa p'oyaa
it'aa t'ida-e pak'dri Ak'Gremaa, iru Jaurepa enenee
nibi tachi pari iyapaa bidepai, pedee wée. 27 Méapai
Tachi Ak'Orepa tachi ijdapataard t'dride iru bi
k'awapari perd, Uripari ichi Jaurepa jara K'inia
bi tachi k'ap'ia pari. Ichi Jaurepa ichita iidipari
irua K'inia bik'a.

28 Mapa k'awa p'ani Tachi Ak'Orepa pia uchi-
apiit'ee jdmaweda ne-inaa p'asaru ichi k'inia iru
p'aniirdmaa. Maga ooit'ee ichiata mair jirida pera
Cristode ijdadamerd. 29 Eperdard ooi naaweda,
Tachi Ak'Grepa k'awaji mdirdpa iru k'inia iru
p'anadait'ee. Mapa K'isia iru baji madird ichi
warra jiak'a papiit'ee. Cristo chi Warra naapema
paji. Maap'eda irude ijdapataard iru ipemaarak'a



Romanos 8:30 XXXiV Romanos 8:35

p'aneejida. 30 Pia jarait'eera, naaweda Tachi
Ak'Orepa k'awaji eperdard Uk'uruurdpa iru k'inia
iru p'anadait'ee. Mapa maird jiripari Cristode
ijdadamerd. Mapai, ijdadak'dri, irua achi p'ek'au
k'achia wée ak'ipari ichi warra Cristo ak'iparik'a.
Maperdpidrap'anapiit'ee ichi trua k'ira wéree bide.

Cristode ijdapata K'aurepa Tachi AK'Orepa tachi
k'inia iru bapari
31 K'Tsiadak'ari jomaweda Tachi Ak'Grepa ooparide
tachi 1ijdapataard K'aripait'ee, ;k'data waa
jaradaima? Tachi Ak'Orepa tachi maga k'aripapari
pird, ¢k'aipa tachi k'achia ooima? 32 Tachi Ak'Grepa
waak'a-e paji pird ichi Warra piupik'dri tachi
pari, audupiara waak'a-e pait'ee ne-inaa awaraa
ichia jara bi teeit'ee tachi Cristode ijdapataar@maa.
33 ¢K'aipa Tachi AKk'Orepa jirit'eradaara imiateeima,
irua ara pia-ee ak'imerd?  Tachi AKk'Orépata
tachi p'ek’'au k'achia weée ak'ipari Cristopa
ooda k'aurepa. 3% Mdga-e pird, ¢k'aipa Cristode
ljdapataard atuapiima? Jesucristo piuji madik'aapa
chok'ai p'irabaiji tachi o k'achiadeepa Kk'aripa
atait'ee. Maap'eda it'ari Tachi Ak'Gre juaraare
banaji chupiria iidiit'ee Ak'Oremaa tachi pari.
35 Mdga-e pird, ¢k'aipa tachi dyaa ataima Cristo
juadeepa, irua tachi K'inia-ee iru bamera? Maga
dyaa wada-e pai nepirade baairuta pijida maa-e
pird audu k'isia joni pijida maa-e pird awaraardpa
tachi k'achia ooruta pijida Cristode ijdapata pera
maa-e pird jarrapisia joni pijida maa-e pird p'aru
weée p'ani k'aurepa chupiria chitooni pijida maa-e
pird awaraardpa tachi jiriruta pijida miapidait'ee
wa peedait'ee.  jNe-inaa apidaapa tachi ayaa

wiépida-e Cristo juadeepa! 36 Tachi Ak'Gre Uraa

p'ddade jara bi:

‘Ak'Ore, taipa pi K'inia iru p'anapata pera, k'achia
beerdpa tai ip'ii jiripata peedait'ee. Oveja
peepataardpa oveja iru p'anapatak'a
ateedak'dri peedait'ee, maga pik'a magee
k'achia beerapa tai iru p'ani.’ (Sal44.22)

37 K'achia beerdpa tachi ijdapataard at'éri maga
iru p'ani mida, tachia ne-inaa jOmaade &chi
p'oyaapata, tachi k'inia iru baparipa k'aripapari
perd. 38 Cristopa tachi magd k'inia iru bapari
perd, michi t'dripa mia naga ijda bi. Ayaa wada-e
iru juadeepa p1uruta pijida maa-e pira mia joni
pijida na eujade p'ani misa. Cristo juadeepa tachi
dyaa wdpida-e pal angeleerdpa, netuaraardpa, na
p'ek'au eu]adepemaara walblarapa pida. Apldaapa
mdga wapida-e pai ne-inaa irapema wa t'€epema
ewari cherude. 39 ft'ipiara waruta pijida pajade
maa-e pird edupiara wdaruta pijida euja ek'ari
maa-e pird t'imipiara wdaruta pijida na p'ek'au
eujade, dyaa wada-e pai iru juadeepa. Mia maga
jara bi wé-e perd ne-inaa tachi dyaa wapiit'ee Tachi

Ak'Ore juadeepa Tachi Waibia, Jesucristopa, tachi

K'inia iru bapari pera.

9

Tachi Ak'6repa Israel pidaard jirit'erada
1 Mi Cristode ijdadak'driipa, araa bi iru ome.
Tachi Ak'Ore Jaurepa k'awapipari mia wdaarata
jararu. Ma awara michi t'dripa ichiaba k'awa bi
seewa jara-e ndgajarak'dri. 2Miaudu t'dri p'ua nibi
michi auk'aard, judiordpa Cristode ijdadak'aa pera.

3 Piara bak'aji Cristopa mi yiaraa iru bada paara,
michi auk'aard atuadai k'dyaara. 4 Ara Israeldeepa
uchiajida. = Chonaardweda Tachi Ak'Orepa &ra
jirit'eraji ichideerd p'aneedamerd. Maga ichi
warrarak'a p'aneejida. Iru bapachi dra chonaara
t'dide. Madga nide iru K'ira wéree unujida. Ara
chonaaramaa jaraji ichia ooit'ee Abrahamdeepa
uchiadap'edaard k'ap'ia pari. Ichi Qiraa p'dpiji
dra chonaar@maa maik'aapa mairddepema Uk'uru
awara biji mimiadamerd ichi-it'ee. Jaraji ara
chonaardmaa siga it'aa iidipataadaipia bi. Ara
chonaardmaa jarada chok'ara jaraji dra pia ak'i
bapariit'ee maik'aapa epera péiit'ee dra K'aripade.
5 Ara uchiajida tai chonaard Abrahamdeepa,
Isaacdeepa, Jacobdeepa. Maap'eda Tachi Ak'Ore
Waibia Jesucristo, chi ne-inaa jomaweda ak'ipari
t'ok'dri eperd k'ap'iade, achi auk'aa paji, ichiaba
ma chonaarddeepa uchiada perd. jMaperd ichita
gracias jaraddma irumaa! jAmén!

6 Mégara ¢k'data jaraima?  ¢Tachi Ak'Orepa
0oo-e pajik'd ichia ooit'eeda adak'a Israel
pidaard ome? jMdga o00ji! Mamida ichi-it'ee
jomaweda Israeldeepa uchiadap'edaara waara
Israel pidaard-e. 7 Ichiaba ichi-it'ee jomaweda
Abrahamdeepa uchiadap'edaara waara Abraham
warrara-e. Tachi Ak'Ore Uraa p'ddade jara bi:

‘Mia Isaacdeepa uchiadait'eerd pia ak'it'ee, pi

mide ijaapari pera.’ (Gn21.12)
8 Ak'Orepa mdga jarada perd, k'awa p'ani iru-
it'ee Isaacdeepa uchiadap'edaara aupai Abraham
warrard, Abrahampa awaraa warrara ooji mida.
Tachi Ak'Orepa Isaacdeepa uchiadap'edaard maga

ak'ipachi, ara uchiadap'edaa pera irua Abraham-

maajaradak'aurepa. 9 Tachi Ak'Grepa magaji Abra-

hammaa:

‘Afiomaa mi waya cheit'ee maik'aapa Sarapa warra
t'oit'ee.’ (Gn18.10)

10Ma awara ai t'@epai tai judiord chonaa Isaacpa
me-iso 00ji chi wéra Rebeca ome. 11 Mamida
ma me-iso t'odai naaweda, Tachi Ak'Orepa k'isia
iru baji aba jirit'erait'ee maik'aapa waibiara pa-
piit'ee chi apema k'dyaara. Ak'Grepa méaga 00ji ma
warrardpa waide ne-inaa pia wa Kk'achia ooda-

e p'anajida mida. Maga ook'dri, k'awapiji ichi-

ata eperd jirit'erapari oomerd ichia oopi bik'a.

12 Jirit'era-e ma eperdpa ne-inaa pia oopari pera.

Jip'a jirit'erapari ichia k'inia bik'a. Maga k'awa

p'ani Ak'Orepa Rebecamaa néga jarada pera:

‘Chinaapema chi t'€epema jua ek'ari bait'ee.” (Gn
25.23)

13 Tachi Ak'Ore pedee jarapataardpa p'ddap'edaade

ichiaba jara bi:

‘Jacob jirit'eraji. J0dee Esall unuamaa iru baji’
(Mal1.2-3)

14 Magara ¢k'data jaradaima? ¢Tachi Ak'Orepa pia
oo-e bik'a, aba pipiara ak'ipari perd chi apema
K'dyaara? Maga-e! 15 Mia mdaga jara bi Tachi
AK'Orepa Moisemaa naga jarada pera:

‘Mia chupiria k'awaait'ee mia chupiria k'awaa
K'inia biird. Pia ak'iit'ee mia pia ak'i K'inia
biird.’ (Ex33.19)

16 Maga jarada perd, k'awa p'ani Tachi Ak'Grepa

eperdard jirit'erapari K'aripait'ee, ichia &chi

chupiria k'awaa k'inia baird. Jirit'era-e &chia
mdga K'inia p'anadaird maa-e pird ne-inaa pia



Romanos 9:17 XXXViii Romanos 9:23

wa k'achia oo p'anadaira. 17 Ichiaba Ak'Grepa ichi
liraa p'ddade jaraji Egiptodepemaara poro waibia
Faraonmaa:
‘Mia pi rey papiji maik'aapa pi K'irapite 00ji ne-inaa
eperdardpa p'oyaa oodak'aa achi juadoopa.
Maga o00ji mia pi nepirade baaipida
K'aurepa, na p'ek'au eujddepemaardpa
k'awaadamerd Mita, jOmaard AK'Ore
Waibia.’ (Ex9.16)
18 Maga jarada perd, k'awa p'ani Tachi AKk'Orepa
chupiria k'awaapari ichia chupiria k'awaa Kk'inia
biird maik'aapa K'iiri K'isuapipari ichia maga oopi
K'inia biirdmaa.

19 Mamida parddepemapa mimaa iidii: “Maga
pird, (sdgap'eda Tachi Ak'Orepa K'iiri k'isua p'aniird
miapiit'leema? ¢Iru k'aurepa maga p'anapata-
ek'd?” 20 Mia ma iidida ndga p'anaut'ee. Pi na
p'ek'au eujddepema. Maga bita, ¢ Tachi Ak'Orepa ne-
inaa oopari iidiipia bik'a?

‘Ma awara pi, AKk'Orepa ooda, iidiipia bik'a:
“¢Sdap'eda mi ndga oojima?” ’ (Is 29.16;
45.9)

21 K'isiaji ndgide. Chok'o k'aparipa ichi yooro p'e

iru bidee chok'o k'ira t'ddoo k'apari, ichia k'inia

bik'a. Ma yoorodee k'ai chok'o pi-ia fiestadee

ateeit'ee maik'aapa ai yoorodee k'ai chok'o jip'aa

teeda iru bait'ee.

22 Tachi Ak'Orepa mdga pik'a oopari na p'ek'au
eujddepemaard ome. Ichia k'Isia iru bi mida p'ek'au
k'achia ooyaa p'aniird jOpiit'ee, choopari ra ome
ichi ewari waibia ewate paru misa. Mdaga choo
K'inia bi pird, ¢k'data jaradaima? 23 Mdga chooru
pird K'isia iru bada perd eperdardmaa ichi k'ira

wadree unupiit'ee, ;k'data jaradaima? Irua méga

00ji tachi chupiria k'awaak'dri maik'aapa tachi

k'ap'ia ichi k'ira wéree unupik'dri awaraaramaa.

24 Tachi Ak'Orepa tachita jiriji judiora t'dideepa

madik'aapa judio-eerd t'dideepa, tachi jOmaweda

auk'a Cristode ijdadamera. 25 K'awa p'ani Ak'Orepa
maga k'Tsia iru baji, iru pedee jarapari Oseamaa
jarapida pera:

‘Michi eperdard-ee p'anadap'edaara t'ijaradait'ee
“michi eperdard” maik'aapa eperdard mia
k'inia-e badaara t'jjaradait'ee “eperdard mia
K'inia iru biirad”.’ (0s2.23)

26 Awara ai AK'Ore Uraa p'ddade Oseapa ichiaba

jaraji:

‘Mia eperdardmaa jara badamdi: “pard michi
p'uuru pidaard-e”, madgiirdmdi achideepa
uchiadap'edaardmaa “Ak'Ore ichita chok'ai
bapari warrarada” adait'ee.’ (0s1.10)

27 Ma awara Tachi Ak'Ore pedee jarapari Isaiapa

jaraji:

‘Israel pidaard ipu tau ndusaak'ap'usa ide chok'ara
p'ani mida, Tachi Ak'Orepa dra chok'ara-
ee uchiapiit'ee k'achia beerd juadeepa.
28 Taara-e nide Tachi Ak'Orepa eperdara
chok'ara jOpiit'ee.’ (Is 10.22-23)

29 Mamida ai naaweda Isaiapa ichiaba jara baji:

‘JOmaard  Ak'Gre Waibiapa tachi warrara
chok'ara-ee p'aniird k'aripa-e pada paara,
K'iniik'ajida Sodoma pidaarak'a maik'aapa
Gomorra pidaarak'a’ (Is1.9)

Judiord Cristode ijdadaamaa p'anadap'edaa

30 Tachia ¢k'data k'awaadaima Kk'isiadak'ari
Ak'Orepa maga oodade Israel pidaard ome? K'awa
p'ani judio-eerdpa Tachi Ak'Ore jirida-e p'anajida.
Mamida ird p'ek'au k'achia wée p'anapata Tachi
Ak'Ore K'irapite, Cristode ijdapata perd. 31 Jodee
Israel pidaardpa Tachi Ak'Ore jiri p'anajida
madik'aapa 00 k'inia p'anajida iru liraa p'adade jara
bik'a, irua achi pia ak'imera. Mamida p'oyaa ooda-
e paji jdmaweda ma Uraade jara bik'a. 32 ;Sdgap'eda
madga p'anajida? Cristode ijda p'aneedai k'dyaara
Tachi AK'Orepa &chi pia ak'imerd, AK'Ore Uraa
Moisemaa p'dpidak'a oo K'inia p'anapachida.
Mamida Ak'Grepa Cristo péiji ichi o ak'ipimera.
Mapa irude ijda k'iniada-e pak'dri, ma o atuajida.
33 Oojida Ak'Orepa jaradak'a chonaarweda ichi
liraa p'ddade:

‘Judiora t'dide Si6n p'uurude mia eperd mau
pipiara bik'a papiit'ee. Ara eperd
tTutiparik'a méumaa, méga pik'a eperdard
chok'ara t'Tuti pik'adait'ee ma mau pipiara
bi k'aurepa. Mamida chi irude ijda bi t'ari
o-1a bapariit'ee Ak'6re k'frapite.’ (Is 8.14;
28.16)

10

1 fpemaara Cristo k'aurepa, t'aripa mia Kk'inia
bi judiordpa Cristode ijdadamerd. It'aa t'ipari
Tachi Ak'Oremaa ara chupiria k'awaamera, maga
o k'achiadeepa uchiadamera. 2 Michi taupa unu
bi drapa Ak'Ore net'aa k'awa K'inia p'ani. Mamida
wadara iru k'awadak'aa. 3 K'awa k'iniadak'aa
Ak'Orepa Cristode ijdapataard p'ek'au k'achia wée
beepipari. K'Tsiapata ne-inaa pia oo p'anipa Tachi

Ak'Orepa achi pia ak'iit'ee. Maperd Cristode ijaa
k'iniada-e. #Mamida Cristopata ichideera uchiapi-
pari Tachi Ak'Gre Uraa p'ddade jara bi jua ek'ariipa,
oopataadamerd irua jara bik'a. Mapera Tachi

Ak'Orepa Cristode ijdapataard p'ek’au k'achia wée

ak'ipari.

> Moisepa p'ddade jara bi:

‘Eperdpa 00k'dri jdmaweda AK'dre Uraade jara bik'a,
ichita bapariit'ee ma liraade jara bik'a.” (Lv
18.5)

6 Mamida p'ek'au k'achia wée beerd Cristode

ijda p'ani k'aurepa, magiirdpa auk'a jaradai

Moisepa jaradak'a Tachi Ak'dore k'awa K'inia

p'anadap'edaaramaa:

‘K'Tsiandati pachi t'd@ridepai: “¢K'aita wdima AK'Ore
eujddee irua k'inia bi k'awaade?”’ (Dt
30.12)

(pia jarait'eera, Cristo chemera Ak'Ore eujadeepa.)

7Maa-e pira:

¢ “¢K'aita piudap'edaaramaa waima AK'Orepa K'inia
bik'awaade?” ’ (Dt 30.13)

(pia  jarait'eera, Cristo  chemerd iru

iadap'edaamaiipa.) 8 Maga k'isiadai k'dyaara,

jaradaipia bi Ak'Gre Uraade jara bik'a:

‘Nagaweda Tachi Ak'Orepa jara péida k'awa
p'ani, mégi pachi it'aideepa jarapata perd
madik'aapa pachi t'dride k'awapata pera.” (Dt
30.14)

Médgi pedee Moisepa p'ddadepemak'a ichiaba

taipa jarateepata jOmaardmaa: t'aripa Cristode

ijdapataadamera. 9 Eperapa jara bi pira: “Jesucristo

Michi Waibia” maik'aapa t'dripa waara ijda bi

pird Tachi Ak'Orepa Cristo chok'ai p'irabaipiji,

Tachi Ak'Orepa ma eperd wapiit'ee ichi truadee.

10T"aripa Cristode waara ijdadak'ari, p'ek'au k'achia

weée p'aneepata Ak'Ore k'lrapite. Ma awara tachi

it'aideepa jaradak'ari, “Jesucristo Michi Waibia”,

ak'ipipata irua tachi o k'achiadeepa k'aripa ataji.
1 K'irdpati AK'Ore Uraa p'ddade ichiaba jara bi:

‘Epera Cristode ijda bi k'ira pia-ee ba-e pait'ee
Ak'Ore k'Trapite. (Is 28.16)

12 Méga jara baird k'awa p'ani judiord, judio-

eerd ome auk'a p'ani Tachi AKk'Ore Kk'Trapite,

Cristode ijaadak'ari. Iruta JOmaard Waibia. Auk'a

K'aripapari chi chupiria iidirutaara ichimaa, achi

auk'ak'inia iru bapari pera. 13 Mapera k'awa p'ani

na Ak'ore Uraa wiarata jara bi:

‘Tachi Ak'Orepa ichimaa chupiria iidirutaara
K'aripa atait'eeda aji, atuanaadamera’
(Ji2.32)

14 Mamida ¢sdga chupiria iididaima, irude ijaada-

e p'ani pird? Ichiaba ¢sdga irude ijdadaima, irua

ooda achi-it'ee lirida-e p'ani pird? Ma awara ¢sdga

Uridaima irua ooda dachi-it'ee, eperdpa maéga jara-e

pird Achimaa? 15 Magi eperd, ;sdga wiima jarateede,

awaraardpa iru péida-e p'ani pird? Tachi Ak'Ore

Uraa p'ddade jara bi:
‘Eperdard o-ladaipata awaraardpa pedee pia
dchimaa jara chedak'ari. (Is52.7)

16 Mamida jOmaardpa Uri k'iniada-e p'ani, Ak'Gre
pedee pia jara chedak'dri. Maga k'awa p'ani Tachi
Ak'Ore pedee jarapari Isaiapa p'ddade jara baira:
‘Tachi AKk'Ore, ¢k'aipa 1jdajima aji, taipa

jarateedap'edaa?’ (Is53.1)

17 Ma joma jara aupadade k'isiadak'dri, k'awa
p'ani eperdardpa tiridak'ari Cristopa ooda achi-it'ee,
magapi irude ijdapata.

18 Méga pird, ¢sdgap'eda judiordpa ijdada-e paji?
¢Urida-e pajik'a Cristopa ooda achi-it'ee? Urijidapi!
AK'Ore Uraa p'ddade jara bi:

‘Tachi Ak'Orepa ooda jarateepachida jomaardmaa;
na p'ek'au eujddepema t'imi beermaa paara
k'awapijida irua ooda.’ (Sal19.4)

19 Maga pird, waya iidiit'ee: ¢sigap'eda ijdada-

e pajima? ¢K'awada-e pajik'a achia Uridap'edaa?

iK'awajidapi! Naapiara mia K'irdpapi K'inia bi Moi-

sepa p'adade jara bi:

‘Tachi AK'Orepa ndga jara bi ichi eperdardmaa:
Mia pard k'ira unuamaa iru p'anapiit'ee
michi eperdard-eerdmaa, dra mide ijda k'inia
p'anadaird. Ma awara pard K'Traupiit'ee
magiird ome, chi pardpa K'isiapata k'isia
k'awa-ee beera’ (Dt 32.21)

20Ichiaba Isaiapa p'ddade jip'a jara bi:

‘Mi jirida-e p'anadap'edaardpa mi unu]1da Mia
unupiji mi k'awa k'iniada-eerdmaa.’ (Is
65.1)

2178dee Israel pidaara dpite jara bi:

‘Ichita mia Israel pidaard k'aripa Kk'inia baji.
Mamida achia oodaamaa p'anapachida
mia jara bik'a, mide 1ijda k'iniada-e
p'anadap'edaa pera’ (Is 65.2)

11

Tachi Ak'orepa Israel pidaari jirit'erada

1 Israel pidaard maga p'anadap’edaa pera, {Tachi
Ak'Orepa ichi eperdard yiaraa iru bik'a? jMdaga-e!
iMita Israel pida, Abrahamdeepa uchiada, Ben-
jamin €reerddepema! Tachi Ak'Orepa mi yiaraa-e
bi. 2TIrua Israel pidaard naaweda jirit'eraji ichi
eperdard papiit'ee. ¢frd siga achi yiaraa iru baima?
¢K'irdpa p'ani-ek'd Ak'Gre Uraa p'ddade jara bi iru
pedee jarapari Elias it'aideepa? Israel pidaara
dpite magipa Tachi Ak'Oremaa jaraji:

3 ‘Ak'Ore, tai poro waibiardpa pi pedee jarap-
ataard peepachida. Ichiaba pia altar oopida
arik'oojida. Mi aupai pide ijdapari maik'aapa
ird mi jida jiri p'ani peedait'ee.” (1R 19.10,
14)

4Mamida Tachi Ak'Orepa Eliamaa p'anauji:

‘Mi jua ek'ari eperdard siete mil iru bi, at'éri
mimaa aupai it'aa t'ipata. Pik'a, dra jida
bedabaidak'aa ja ne-inaa juapa ooda Baal
K'Trapite. (1R19.18)

5Tachi Ak'Grepa ichi eperdara tik'uru ichi jua ek'ari

iru badak'a Elias na p'ek'au eujade bak'ari, auk'a
irapema Cristode ijda p'aniird jirit'eraji ichi jua
ek'ari iru bapariit'ee. Maga oopari achi K'inia iru
bapari pera. 6 Maperapi ma ijaapataara jirit'eraji.

Eperdard jirit'erada paara achia ne-inaa oopata

k'aurepa, achia Tachi Ak'Gremaa jirit'erapik'ajida

ma ne-inaa oo p'ani pari. Mamida mdaga-e. Irua
achi jirit'erapari achi k'inia iru bapari pera.

7 Magara ¢k'data k'Tsiadaima Israelde? Jomaweda
Israel pidaardpa unuda-e paji achia jiridap'edaa.
Jiripachida Tachi AKk'Orepa &achi pia ak'imerd,
p'ek'au k'achia wée. Mamida ik'urupai, chi Tachi

AK'Orepa jirit'eradaard Cristode ijdadamerd, waara
madga p'aneejida iru K'irapite. J0dee chi apemaara
Kiiri K'isua p'aneepachida. 8 Mapa AK'dre Uraa
p'ddade jara bi:

‘Tachi Ak'Orépata achi t'dri chaareepiji. Tau iru
p'anajida mida, unuda-e paji Tachi Ak'Grepa
dchimaaunupida. Ichiaba k'iiriiru p'anajida
mida, Urida-e paji Tachi Ak'Grepa &chimaa
jarapida. At'ari maga p'anapata.” (Dt29.4)

9Ichiaba AK'6re Uraa p'ddade Rey David it'aideepa

jara bi:

‘Ak'Ore Waibia, pi eperdardpak'isiapata AK'Gre ewari
ia p'anipapai pia achi pia ak'ipariit'ee. Maga
k'Tsia p'anadaird, taawa pia achi k'achiade
baaipii mdik'aapa miapii. 10 Ichita ne-inaa
oopata pi-it'ee achia k'isia p'anik'a, pia waara
oopi k'inia bi k'dyaara. Mapera taawa pia
dchi tau p'driu pik'apii ununaadamera
pia oo bi madik'aapa Aachi eburuk'uk'ua
pik'adaidamerd d&chia ne-inaa Kk'achia
oopata k'aurepa.’ (Sal69.22-23)

Tachi Ak'orepa judio-eerd k'aripada

11 Waya iidiit'ee: ¢Tachi Ak'Orepa ichi eperdara
yiaraa iru bik'a? jMaga-e! Waara ijaada-e pada pera
Tachi Ak'6repa k'inia badak'a, k'achiade baaijida.
Mamida achia magda ijdada-e pada k'aurepa judio-
eerd Cristode ijaa p'aneejida maik'aapa Ak'Ore ode
t'Tujida. Ak'Orepa mdagd judio-eerd o k'achiadeepa
k'aripa ataji. Maga 00ji judiordpa maird ijaa p'ani
unudak'ari, auk'a Cristode ijdadamerd maik'aapa
ichi ode t'Tudamera. 12Judiora Cristode ijdadaamaa
p'anadap'edaa perd, na p'ek'au eujddepemaardpa

k'awaadai Cristopa ooda eperdard Kk'aripait'ee
madik'aapa judio-eerdpa iru p'anadai joma Tachi
Ak'Orepa Kk'isia iru bi Cristode ijdapataard-it'ee.
Judiordpa auk'a Cristode ijdadak'ari, ijapataard
jOmaweda audupiara o-ia p'anadait'ee.

13 r4 pard judio-eerdmaa ne-inaa jarait'ee.
Tachi AKk'Orepa mi jirit'eraji pard judio-eerdmaa
jarateemerd irua pedee pia jara péida Cristode.
Mi o-ia bi ma-it'ee Ak'Orepa mi jirit'erada pera.
14 Na mimia oo bipa Tachi Ak'Ore-it'ee, K'inia
bi michi auk'aardpa pard ijdapata unudak'ari,
auk'a Cristode ijdadamerd madik'aapa AK'Ore
ode tTudamerd. 15 Mamida Cristode ijdada-e
p'anadap'edaa perd, na p'ek'au eujadepemaard
awaraardpa irude ijdadai maik'aapa t'dri auk'a
p'anapataadai Tachi Ak'Gre ome. Tachi Ak'Grepa
ma judiord at'dri p'oyaa pia ak'i-e, maga ijdada-e
p'anadaird. Mamida ijdadak'aripi, AK'Orepa dchi pia
ak'ipariit'ee. Ak'Orepa chok'ai p'irabaipidaardk'a
p'anadait’ee.

16 K'isiaddma nagide. Judiordpa trigo naapiara
ewadak'dri, migi awara bipata aidee masa
oodap'eda, pan oodait'ee Tachi AK'Ore-it'ee.
Mamida AKk'Orepa trigo jOmaweda waripipari
perd, wlara ma masa jomaweda ichi-it'ee. Maéga
pik'a Tachi Ak'Grepa judiord chonaaradwedapema
Abraham awara biji ichi-it'ee, Abrahampa
ijda bada perd irua jarada. @ Mamida wdara
Abrahamdeepa uchiadap'edaard jomaweda ichi-
it'ee, méga ijadadak'ari.

17 Abraham pak'uru k'arrak'a bi judiora-
it'ee. Mamida olivo biiri uupataardpa chi jua

t'iap'epatak'a ma pak'uru pipiara chaumers,
maga pik'a Tachi Ak'OGrepa Israel pidaara tk'uru
t'iap'e pik'aji, Cristode ijdadaamaa p'anadap'edaa
perd. Mapai pak'uru ak'ipataardpa ma pak'uru
jua t'iap'edap'edaamdi awaraa pak'uru jua t'
bipatak'a méagee jida chaumerd, méga pik'a Tachi
Ak'Orepa pard judio-eerd t'i pik'a biji judiord
k'dyaara, Cristode ijapata perd. 18 Tachi Ak'Orepa
pard judio-eerd ome maga 00ji mida, k'isiadaik'araa
bi pard pipiara p'ani judiord K'dyaara. Ara pard
naaweda ma pak'uru k'arradepema juak'a
p'anajida. Ma pak'uru k'arrak'a bi chok'ai-e bi
pard, chi jua t'i pik'a bida k'aurepa. Para chok'ai
p'ani ma pak'uru K'arrak'a bi k'aurepa. Judiora
k'aurepata pardpa Tachi Ak'Ore k'awa p'ani.

19 Par@depemapa jarai: “Mamida Tachi Ak'Orepa
mi t'i pik'a biji ma k'arrak'a bide judiora k'dyaara.”
20 Pia bi. Mamida Kk'irapdji Ak'Orepa ma judiora
t'iap'e pik'aji Cristode ijdadaamaa p'anadap'edaa
perda. Pi Cristode ijdapari perdta, t'i pik'a biji.
Audua bai k'dyaara, jip'a Tachi Ak'Gre waaweeipia
bi. 21 Tachi Ak'Orepa ichi eperdara t'iap'e pik'aji
pird Cristode ijdadaamaa p'anadap'edaa per3,
audupiara para t'iap'e pik'ait'ee ijda amaadaruta
pird. 22 Tachi Ak'Ore t'dri pia bapari Cristode
ijdapataard ome. Mamida Cristode ijdadaamaa
p'aniird pia ak'i-e. Maperd pi ijda beeru pirg,
t'ari pia bapariit'ee pi ome. Mamida ijda amaaru
pird, waa pia ak'i-e. Pi t'iap'e pik'ait'ee ijdadak'aa
beerd ome ooparik'a. 23 Jddee, naaweda Cristode
ijdadaamaa p'anadap'edaardpa ijdaruta pird,
Tachi Ak'Grepa dchi pia ak'it'ee Cristodeerd

ak'iparik'a. Ara waya t'i pik'a biit'ee dra naaweda
p'anadap'edaak'a. Maga ooi Tachi AK'Ore-it'ee
ne-inaa audu chaaree wé-e perd. 24 Irua pi,
judio-ee bita, o k'achiadeepa k'aripa ataru pird
Cristode ijdapari perd, audupiara judiord maéga
K'aripait'ee, Cristode ijdadak'dri. Madga ooit'ee
dchi uchiadap'edaa perd irua eperd jirit'erada
Abrahamdeepa.

Tachi Ak'Orepa Israel pidaard K'aripait'ee
25¥pemaara Cristo k'aurepa, ird mia para judio-
eerdmaa ne-inaa awaraardpa waide k'awadak'aa
k'awapi K'inia bi, k'isianaadamerd judiord k'dyaara
pipiara p'ani. Tachi Ak'Grepa Israel pidaara tk'uru

K'iiri k'isuapiji judio-eerdpa irua jara péida pia

Uridap'eda, Cristode ijdadamerd mdik'aapa Tachi

Ak'Ore ode tTudamerd. Mamida ichita méga-e

pait'ee. Jip'améga p'asait'ee ijdarutamaa jOma judio-

eerd irua k'isia iru bi ijdadamerd. 26 Ma t'@epai,

Israel pidaard chok'ara auk'a Cristode ijdadait'ee

madik'aapa AKk'Orepa dra o k'achiadeepa Kk'aripa

atait'ee, iru liraa p'ddade jara bik'a:

‘Tachi K'aripapari uchiait'ee Israel pidaara
t'dideepa, Sidn p'uurudeepa. Jacobdeepa
uchiadap'edaard o k'achiadeepa Kk'aripa
atait'ee. 27 Maapai mia jaradak'a Jacobmaa,
ichideerd pia ooit'ee dchi p'ek'au k'achia
Weépapik'ari.’ (Is 59.20-21)

28 Para judio-eerd k'aurepa ira Tachi AKk'Orepa

Israel pidaard yiaraa iru bi, &achi ijdada-e

p'anadaird irua pedee pia jara péida Cristo k'ap'ia

pari. Mamida Ak'Orepa naaweda Israel pidaara
jiriteraji. Mapa at'dri achi k'inia iru bapari

madik'aapa pia ak'i bapari. Maga oopari maga
ooit'eeda ada perd achi chonaardmaa. 29 Tachi
Ak'Orépata ichita oopari ichia jara bik'a. Mapa
ichi eperdard atabéi-e pait'ee. Ichita achi pia ak'i
bapariit'ee ichia jaradak'a &chi chonaardmaa.
30 Naaweda pard judio-eerdpa oodaamaa
p'anapachida Tachi Ak'Orepa jara bik'a. Mamida
judiora AKk'Ore Waibiapa ichi Warra péidade
ijdadaamaa p'anadap'edaa perd, Tachi Ak'Orepa
pard judio-eerd chupiria k'awaaji. 31 frapema
judiord at'dri oodaamaa p'anapata Ak'Grepa jara
bik'a. Mamida Tachi Ak'Orepa pard judio-eerd
chupiria k'awaadak'a Cristode ijdadak'ari, auk'a
chupiria k'awaait'ee judiord, mdagd ijdadak'ari.
32Tachi Ak'Orepa na p'ek'au eujddepemaard judiora
mdik'aapa judio-eerd ichiak'au biji dchia oo K'iniata
oodamerd. Maga 00ji ak'ipiit'ee ichia chupiria
k'awaapari p'ek'au k'achia oopataard, judiors,
judio-eera paara.

Pedee pia jarada Tachi AK'Grede

33 jwdara Tachi Ak'dre k'isia k'awaa bapari!
Jomaweda pia oopari ichia ne-inaa joma
k'awapari perd. Tachi eperdardpa k'awada-
e irua Kisia iru bi. Ichiaba k'awada-e
sdgap'eda irua eperdardmaa ne-inaa oopi-
pari.

34 ;Ak'Ore Uraa p'ddade ndga jara bi-ek'a?
‘“K'aipa k'awaaima Tachi AKk'Gre K'sia
madik'aapa K'aipa iru Uraaima? Iruata ne-
inaa joma k'awapari.’ (Is
40.13)

35 ¢;K'aipa ne-inaa teeima Tachi AK'Oremaa,
irua jodee ma parine-inaa awara teemera?’
(Job41.11)

36 Eperdpa magd p'oyaa tee-e, Tachi Ak'Ore
juadeepa ne-inaa jomaweda uchiapari pera.
Ichiata ne-inaa jomaweda ak'i bapari. Ne-
inaa jomaweda nibi ichi-it'ee. Mapa ichita
jaradaipia bi: “Ak'Gre, jpi jOmaard K'ayaara
waibiara bi! jAmén!”

12

Cristodeerd sdga p'anapataadaipia bi

1fpemaard, mia naga lraait'ee: Tachi AKk'Orepa
eperdard chupiria k'awaapari perd, at'dri chok'ai
p'ani misa, oopiti Tachi Ak'Oremaa irua k'inia bik'a
piome. Magd pachi p'ek'au k'achia ooyaa bik'ap'ia
p'oyaadai, p'anapataadait'ee Ak'Orepa K'inia bik'a.
Ichiaba méga ak'ipidai pardpa waara Tachi AK'Ore
K'inia iru p'ani. 2 Oondati na p'ek'au eujadepema
ijdadak'aa beerdpa oopatak'a. Mairdpa K'Tsiapata
dchia oo k'inia p'anidepai. Pard jodee, k'isiadaipia bi
Ak'Orepa K'inia bik'a. Maga k'awaadait'ee Ak'Orepa
k'inia bi ne-inaa pia, k'achia wée; ne-inaa irua pia
ak'ipari.

3 Tachi Ak'Orepa mi pia 00ji mi jirit'erak'ari
pardmaa jarateemerd. Maperd mia TUraait'ee
parddepema apidaapa k'isianaadamerd: “Mi pipiara
biawaraara k'dyaara”. Ma K'dyaara k'ira jip'a jiriipia
bi Ak'Grepa oopi K'inia bi mdik'aapa t'dripa maga
ooipia bi, it'aa iidi bi misa irua K'aripamera.
4Tachik'ap'iade ndgee ne-inaa chok'ara iru bi; biiri
t'iait'ee; jua ne-inaa jitait'ee; magee ne-inaa. Ma

chaachaa ne-inaa awara-awaraa oopari. Auk'a
oodak'aa. > Maga pik'a bi tachi Cristode ijdapataara.
Tachi joma araa p'ani iru ome. Mapa auk'a araa
p'ani apemaara ijaapataard ome K'ap'ia apai bik'a.

6 Mamida Tachi Ak'Grepa k'aripak'dri, ne-inaa
awara-awaraa oopata, irua oopi k'inia bik'a tachi

chaachaa. . . _
Ichi Uiraa jarapiru pird tachidepema abaamaa,

magipa maga ooipia bi t'aripa, Ak'Oremaa K'aripa
iidi bi misa. 7 Awaraamaa ijaapataard K'aripapiru
pird, maga ooipia bi. Awaraamaa jarateepiru pirg,
ichiaba méaga ooipia bi. 8 Awaraa Kk'ariparu pira
chiara t'dri o-apiit'ee, maga ooipia bi. Awaraamaa
p'arat'arapiru pird, t'ari pia p'arat'a waibia teeipia
bi chupiria beera k'aripait'ee. Awaraamaa epera
waibia papiru pird, pia ak'iipia bi ijdapataard ichi
jua ek'ari p'aniird. Awaraa k'ariparu pird chiara
chupiria k'awaamer4, t'ari 0-1a maga ooipia bi.

Cristode ijdapataard chik'inia p'anapataadaipia
bi
9 Awaraard t'dri jip'a k'inia iru p'anadaipia
bi. Ne-inaa k'achia k'ira t'ddoo oodaik'araa
bi. Magee ne-inaa unuamaa iru p'anapatdati.
Pia aupaita jiridaipia bi oodait'ee. 10 Chik'inia
p'anapataadaipia bi, tachi éreerd ome
p'anapatak'a. Audua p'anadaik'araa bi. Ma
k'dyaara awaraa ijdapataard pipiara ak'idaipia
bi tachi k'dyaara.

11 K'oo-idaa p'anadaik'araa bi. T'dripa oodaipia
bi Ak'Ore Jaurepa oopi bik'a. Mdga oodait'ee Tachi
Waibia Jesucristopa oopi k'inia bik'a.

12 O-1a p'anadaipia bi ni p'ani misa Tachi
AK'Ore eujddee wadait'ee. Choodaipia bi nepirade

baaidak'ari. Ichita it'aa t'ipataadaipia bi Tachi
AK'Oremaa.

13 Awaraa ijdapataard chupiria k'awaadaipia bi
madik'aapa ne-inaa wée p'ani pird, ramaa teedaipia
bi. Awaraara pdchi t'dide p'asia chedak'ari, t'dri pia
auteebaidaipia bi. K'didait'ee wée p'ani pird, pachi
tede K'dipiti.

Awaraard ome K'diwee p'anapataadaipia bi

14 Awaraardpa para jiridak'ari ne-inaa k'achia
oodait'ee, it'aa 1iiditi Ak'Orepa &ra chupiria
k'awaamerd maik'aapa bendiciamerd. Ilidindati
AK'Orepa dra maldiciamera.

15 Awaraard o-ia p'anadak'dri, auk'a o-ia
p'anadaipia bi. Jodee t'ari p'ua p'anadak’ari, auk'a
j€edaipia bi.

16 T'ari auk'a p'anadaipia bi awaraa ijaapataara
ome. Jip'ajiridaipia bi AK'Orepa pardmaa oopik'inia
bi. K'siadaik'araa bi pard awaraara k'dyaara pipiara
p'ani. Auk'a k'Op'dyo meraadaipia bi chupiria
beera ome maik'aapa p'arat'ara beerd ome. Audua
p'anadaik'araa bi.

17 Awaraardpa para k'achia oodak'dri, auk'a
oondati. Ichita ne-inaa pia Ooti awaraardpa
unudamerd Cristo k'aurepa pardpa ne-inaa pia
oopata. 18 Awaraara nepira jiriyaa p'ani mida, para
jOdee k'diwee p'anapatdati chiara ome. 19fpemaara
K'iniard, k'ira j0-ee p'anandati. Ma K'dyaara
ichiak'au biti, Tachi Ak'Grepa drapa oodap'edaa
ak'imerd maik'aapa miapimerd ichia Kk'inia bik'a.
Mia méga jara bi Ak'Gre Uraa p'ddade jara baira:

‘Mia aupaita eperdardpa oopata ak'ipari jarait'ee
pia wa Kk'achia. Miata p'ek’'au Kk'achia
oopataard miapiit'ee. (Dt 32.35)

20 Awara ai ichiaba jara bi:

‘Eperdpa pi K'ira unuamaa iru bi pird, ndga
ooipia bi. Méagi jarrapisia bak'dri, nek'opiji
maik'aapa opisia bak'dri, ne-inaa topiji.
Maga ooru pird, iru k'ira nejasiapiit'ee
mdik'aapa irua pimaa k'achia oo k'inia bi
00-e pai’ (Pr25.21-22)

21 K'Trak'aupai ne-inaa k'achia oodai. Ma k'dyaara

k'achia p'oyaati ne-inaa pia oo p'anipa.

13

Tachi poro waibiardpa jara p'anik'a oodaipia bi

1 #r4 mia {iraait'ee para jOomaardpa pdchi poro
waibiard waaweedamerd. Oopataati charraardpa
jara p'anik'a. Maga oodaipia bi Tachi Ak'Grepa
pachi waibiard papida perd pard@ ak'idamera.
Tachi Ak'Orépata eperdard poro waibiard joOmaweda
maga papipari. 2 Mapera ooda-e pird drapa jara
p'anik'a, ichiaba ooda-e pai Tachi Ak'Grepa oopi
K'inia bi pardmaa. Ma awara ma charraardpa
pard miapidait'ee, maga ooda-e pird. 3 Tachi
charraardpa ne-inaa pia oopataard p'erapida-e.
Ne-inaa k'achia oopataarata p'erapipata. Mapera
k'diwee p'ana K'inia p'ani pird charraard ome, pia
Ooti. Magd drapa para pia ak'ipataadait'ee. 4 Tachi
Ak'Orepa ma charraard biji pard k'aripadamera
k'achia beerd juadeepa. Mamida pia ne-inaa
k'achia ooru pird, waara waaweedaipia bi, ma
charraardpa pi ome oodait'ee perd k'achia beera

ome oopatak'a. Achi jua ek'ari p'aniird péidait'ee
pi atade. Ma-it'ee espada anipapata. Mapai
pi atadak'dri, miapide ateedait'ee, mdga oopi
K'inia baird Tachi Ak'Orepa k'achia oopataardmaa.
5> Mapera Ooti pachi poro waibiardpa jara p'anik'a.
Maga oodaipia bi k'isia p'ua wée p'anadait'ee ara
k'frapite mdik'aapa Tachi Ak'Ore K'irapite. Ichiaba
madga oodaipia bi 8rapa pard miapinaadamera.
6 Pardpa impuesto p'aapataadaipia bi mégi poro
waibiardmaa, dra mimia oopata pari, Ak'Grepa
maird maga bida pera pard K'aripadamera.
7 Pachi poro waibiard jomaweda waaweedaipia bi.
Pardmaa impuesto p'aapiruta pird, p'dati. Pardmaa
ne-inaa aneedap'edaa pari awaraa eujddeepa
p'aapiruta pird, ichiaba p'dati, aupedeeda-ee.

Cristode ijdapataard chik'inia p'anapataadaipia

bi

8 Tewe paraa p'anandati. Ma k'dyaara, chik'inia

p'anapataadaipia bi. Méaga p'anaruta pird,
oodait'ee Tachi AK'Ore Uraa p'ddade jara bik'a:

9 ‘Miak'ai p'aniira k'dindati awaraara ome; epera
peenaati; chiara net'aa chiandati; chiara te,
wéra, mimiapataard, ne-animal wa net'aa

N k'iandati. (Ex20.13-17)

Uraa awaraa ichiaba paraa ak'ipiit'ee sdga

p'anapataadaipia bi chiara ome. Mamida ma

jOmaweda uchiapata liraa abaade:

‘Awaraard k'inia iru p'anapatdati, pachi k'ap'ia
K'inia iru p'anapatak'a.’ (Lv 19.18)

M4ga ooruta pird, oodait'ee joma Tachi Ak'Gre Uraa

p'ddade jara bik'a. 10 Magd awaraard k'inia iru

p'anadak'ari, maarepida dramaa k'achia ooda-e.

Maperdpi miga oodak'dri, oopata joma Ak'Gre Uraa
p'ddade jara bik'a.

fdaa pik'a bide p'anapataard

11 Ma joma o0 p'ani misa, K'irdpati jOmasaa
taararu tachi Cristode ijdadap'edaadeepa.  Tra
naawedapema Kk'dyaara k'ait'aara p'ani it'aa
wadait'ee.  Maperd k'di pik'a p'ananaadama.
Ma Kk'dyaara oodama Tachi Ak'Orepa K'inia bik'a.
12 Na p'ek'au eujidde p'ani misa, tachi p'driu
pik'a bide p'ani. Mamida taard-ee Cristo waya
chek'ari, ewari chiwidi pik'a unudait'ee. Mapa oo
amaadama ne-inaa k'achia k'ira t'ddoo, na p'ek'au
eujddepemaardpa oopata maik'aapa soldaopa
armadura jiparik'a chdode wai naaweda, méga
pik'a ooddma Cristopa oopi bik'a. 13 P'anaddma
AK'Ore idaa pik'a bide p'anapataard p'anapatak’a,
ne-inaa k'achia ooda-ee. Oonaadama p'ariu
pik'a bide p'anapataarapa oopatak'a. Achi
piudaipata it'uapa madik'aapa pariatua pedee
nipapata. Ichiaba pariatua wéraard jiripata ai
ome k'didait'ee. Ma awara chdo jiripata chiara ome
mdik'aapa net'aa k'aurepa chiara k'ira unuamaa
iru p'anapata. 14 Pard, jodee, Tachi Waibia
Jesucristode ijdapata perd, p'anapatdati iru na
p'ek'au eujade badak'a. K'siandati pard p'ek'au
k'achia ooyaa bi k'ap'iapa oo K'inia bide.

14
Awaraa ijdapataard dpite pedee K'achia
jaradaik'araa bi
1Cristode ijaapari auk'a pardk'a ijaa-e bi pird, pia
ak'iti, awaraa ijdapataard ak'ipatak'a. ¢lrua maga

ijda-e bipaa at'dri Ak'dre Uraa pia k'awa-e baira?
Mapa iru ome aupedeedaik'araa bi. 2 Abaapa ijaai
chik'o k'fra t'ddoo K'oipia bi. Jddee chi pia k'awa-
e bipa K'Tsiai nechiara k'oik'araa bi, ma k'aurepa
Tachi Ak'Orepa iru pia ak'i-e pai jlak'aapa. 3 Mapera
ma chik'o k'irat'ddoo K'oparipa pia-ee ak'iik'araa bi
ma nechiara k'ok'aa bi. Jddee ma nechiara k'ok'aa
bipa k'achia pedeeik'araa bi chi apema apite.
Maga oodaik'araa bi Tachi Ak'Orepa achi auk'a pia
ak'ipari pera Cristode ijda p'ani k'aurepa. 4 ;K'aipa
pi bijima chiara mimiapari ak'imera jarait'ee irua
oopata pia wa k'achia? Mimia chiparipapai ichi
jua ek'ari mimiapataard maga ak'iipia bi. Maga
pik'a bi Cristo ichideerd ome. Tachi Waibia
Cristopataichideerdpaoopata ak'iparijarait'ee pia
wa K'achia. Ichiata ichideerdmaa ne-inaa pia oop-
ipari.

5 Ne-inaa awaraa jarait'ee pardpa aide
k'isiadamerd. Ijdapari abaapa ijdai ewari aba iaipia
biapema k'dyaara. J0dee awaraapa ijdai ewarichaa
auk'a bi. Tachi ijdapataard chaachaa jiridaipia bi
tachi t'aride ijaa p'ani, k'awaadait'ee waara maga
ijda p'ani wa maga-e. 6 Ma ewari aba iaparipa
apema k'dyaara, maga oopari Tachi AK'Ore-it'ee.
Ichiaba ma chik'o Kira t'ddoo K'oparipa maga
oopari Tachi Ak'Ore-it'ee, gracias jarapari pera
Ak'Oremaa ma chik'o k'ok'ari. J0dee ma nechiara
k'ok'aa bipa auk'a méga oopari Tachi AK'Ore-it'ee,
ichiaba gracias jarapari perd Ak'6remaa nek'ok'ari.

7 Tachi ijdapataard apida ituaba p'anadak'aa
tachia oo k'iniata oodait'ee. Ichiaba apida itu-
aba piudak'aa, ak'ipari wée. 8 Chok'ai p'ani
misa, p'anapata oodait'ee Cristopa oopi bik'a,

irua tachi ak'ipari perd. Mamida jai-idaaruta

pijida, at'dri Cristopa tachi ak'ipari. Mapa jaradai

tachi chok'ai p'ani misa, Cristo Tachi Waibia.

Ichiaba jai-idaa p'ani misa, Cristo Tachi Waibia.

9 Ma-it'ee Cristo piuji madik'aapa chok'ai p'irabaiji,

jOmaweda ijdapataard Ak'Ore Waibia pait'ee; chi

chok'ai p'aniird, jai-idaadap'edaara paara.

10 Maga bita ¢sdap'eda pia, AKk'Gre Uraa pia k'awa-e
bita, pedee k'achia pedee bima awaraa ijdapataard
dpite? Maa-e pird, /sdap'eda pia, Ak'Ore Uraa k'awa
bita, pia-ee ak'iparima ma ijdapari pia k'awa-e bi?
Tachi jOmaweda p'anadait'ee Tachi Ak'Ore k'irapite
Ak'Ore ewari waibia ewate. 11 Maga k'awa p'ani
Tachi Ak'Gre Uraa p'ddade jara baira:

‘Mi ichita chok'ai baparida a bi Tachi Ak'Orepa.
Eperd chaa bedabaidait'ee mi K'irapite
madik'aapa jaradait'ee: “Pita JOmaard AK'Ore
Waibia.”’ (Is45.23)

12 Mapa k'awa p'ani tachi chaachaa panadait'ee

Tachi Ak'Ore k'irapite mdik'aapa jaradait'ee tachia

k'Isiadap'edaa, jaradap'edaa maik'aapa oodap'edaa

na p'ek'au eujade p'ani misa.

Ne-inaa k'achia oopindati awaraa ijdapataardmaa

13 Maperd ak'inaaddma awaraa ijdapataardpa
oopata pedee Kk'achia pedeedait'ee ara apite.
Ma Kk'dyaara jOma Ooti awaraa ijdapataard pipiara
ijdadamerd, madik'aapa oodamerd Cristopa oopi
K'inia bik'a. 14 Mi jida araa bi Cristo ome. Ijaa bi
chik'o K'ira t'ddoo K'oipia bi, Ak'Orepa ma chik'o
k'oit'ee ooda perd. Mamida awaraapa ijda bi pird
chik'o k'ira aba k'oik'araa bi, ichi-it'ee k'oik'araa
bi. 15 Mapera k'irak'aupai pi ipema Cristo k'aurepa

t'dri p'uapil. Iru K'rapite pia k'oru pird ne-inaa
irua k'ok'aa, iru t'dri arii beel pi ome maa-e pird
Tachi Ak'Ore ome, Cristode ijda amaadarumaa.
Cristo ichiaba piuji ma epera K'aripait'ee. Mapa
chik'inia p'anapatdati. 16 K'irak'aupai awaraarapa
pedee k'achia jaradai pia ne-inaa pia oopata apite,
pia ijda baira chik'o k'ra t'ddoo k'oipia bi. 17 Tachi
Cristode ijdada-e p'ani irua chik'o k'ira t'ddoo
k'opipari pera wa chik'o k'ira apai k'opipari pera.
[jdada-e ne-inaa topipari pera wa topik'aa pera.
Jip'a tachi Cristode ijdapata maik'aapa iru jua ek'ari
p'anapata, iru Jaurepa K'aripak'dri, oopataadai
pera Tachi Ak'Orepa K'inia bik'a mdik'aapa K'diwee
p'anapataadai perd. 18 Tachi Ak'Orepa pia ak'ipari
magd ijda p'aniird, oo K'inia p'anadaird Cristopa
oopi k'inia bik'a. Maga oodak'ari, k'achia ooda-e
p'ani. Mapa ara ik'aawa p'aniirdpa ichiaba dra pia
ak'ipata.

19 Mapera ne-inaa pia ooddma Kk'diwee
p'anapataadait'ee awaraa ijdapataard ome.
Chik'aripa p'anadama, tachi jomaweda pipiara
Cristode ijaadait'ee. 20 K'irak'aupai awaraara t'ari
ariipii Tachi Ak'Gre ome, pardpa ne-inaa k'opata
k'aurepa. K'irdpati Tachi Ak'Orepa chik'o jOmaweda
00ji k'odamerd. Mamida pia chik'o K'ira t'ddoo
k'o bipa awaraa ijdapari k'achiade baaipiru pirg,
Tachi Ak'Ore K'frapite ne-inaa k'achia oomaa bi.
21 Piara bi chik'o k'fra t'ddoo k'o-e pait'ee maa-e
pird ne-inaa k'ira t'ddoo to-e pait'ee maa-e pird ne-
inaa awaraa 0o-e pait'ee, ma k'aurepa k'achiade
baaipii k'dyaara pi ipema Cristo k'aurepa.

22 Mapera pia ijda bi pird chik'o k'ira t'ddoo

k'oipia bi, maga ijda béeji pichi t'aridepai. Mapai
awaraa ijaapari maga ijaa-e bi ome nipakari,
jaraik'araa bi pichi t'aride iru bi. Tachi Ak'Grepa
k'awa bi ne-inaa joma pia ijda bi pichi t'aride. Chi
madga 00 p'aniird o-ia p'ani Ak'Ore K'rapite, K'isia
p'ua-ee. 23 Mamida pia ijda bi pird chik'o k'ira
abak'oik'araa bi, k'isia p'uadarii ma chik'o k'ok'ari.
Maga k'isia p'uadaik'ari, ne-inaa k'achia oomaa bi
Ak'Ore K'rapite ma chik'o k'oru pird. Mapa mia
Uraapari 1japaripa k'awa-e bi pird ne-inaa ooi wa
00-e pai, ooik'araa bi, ichi t'@ripa ijdarumaa ooipia
bi.

15

Tachia k'aripadaipia bi Tachi Ak'dre Uraa pia
k'awada-e beerd
1 Tachi Ak'dre Uraa pia k'awaa beerdpa
choodaipia bi Ak'ore Uraa pia k'awada-e beerd
ome ne-inaa awara ijdadak'dri. Tachia oo K'iniata
oodai K'dyaara, oodaipia bi drapa K'inia p'anik'a.
2 Maga ooruta pird, achi t'dri driipida-e pait'ee.
Jip'a achi K'aripadait'ee waapiara k'awaadamera
Cristopa achimaa oopi k'inia bi. 3 Oodaipia bi
Cristopa oodak'a. Ne-inaa o0o-e paji irua maga
oo K'inia bada pera. Jip'a oopachi Tachi Ak'Grepa
oopi hik'a, nepirade baaipachi mida méga ooda
k'aurepa. Choopachi Tachi Ak'dre Uraa p'ddade
jara bik'a:
‘Ak'Ore, k'achia beerdpaik'achiajaradap'edaak’'a pi
dpite, auk'a mimaa jarajida, mia ooda pera
pia oopidak'a.’ (Sal61.1b)

4 Chonaaraweda Tachi Ak'Orepa ichi Uiraa p'apiji,
ma Kk'aurepa tachi irapemaarédpa irua jara péida
k'awaadamerd. Maga k'awaa wadak'ari, t'ari o-1-
fadaipata tachia ijaa p'anide, choo k'awaa wapata
nepirade p'anide maik'aapa nipata Ak'Orepa tachi
k'aripamerad ichi liraade jara bik'a.

5 Mia it'aa iidi bi AKk'Orepa para magd
k'aripamerd madik'aapa choopimerd nepirade
jonide. Ichiabaiidi biirua para k'aripamera t'ari a-
ba p'anapataadamerd apemaara ijaapataard ome,
Jesucristopa méaga oopi K'inia baird. 6 Magd t'ari
a-ba p'anadak'ari, otau aba pik'a para jomaweda o-
ia it'aa t'ipataadait'ee maik'aapa k'aripataadait'ee.
Maga ak'ipidait'ee waara ijda p'ani Tachi Waibia
Jesucristo Ak'Orede.

7 Mapera awaraa ijdapataard pia ak'iti, Cristopa
pard pia ak'iparik'a. Cristopa maga ooda pera
na eujdde bi misa, awaraardpa pia jarapachida
Tachi Ak'Ore apite. Auk'a p1a jaradai iru apite,
pardpa mdga oo p'ani pird. & Tachi Ak'Grepa
Cristo péiji tai judiord k'aripade, ichia jaradak'a
tai chonaaramaa. Maga 00ji ak'ipiit'ee waara ichia
oopari ichia jara bik'a. 9 Ichiaba Ak'Orepa Cristo
péiji ak'ipiit'ee ichia judio-eerd auk'a k'aripa k'inia
bi. Ichia dchi magd chupiria k'awaa bapari per4,
judio-eera auk'a irumaa it'aa t'f k'inia p'ani, iru
liraa p'ddade jara bik'a:

‘Maperd awaraa eujddepemaard t'dide mi it'aa
t'fit'ee maik'aapa pimaa k'ariit'ee.’ @S
22.50; Sal 18.49)

10 Awara di Ak'Ore Uraa p'ddade ichiaba jara bi:

‘Awaraa eujadepemaard, o-1a it'aa t'iti Tachi AK'Gre
eperdard ome.’ (Dt 32.43)

11 Awara i ichiaba jara bi:

‘Pard jOmaard eujddepemaard, it'aa t'iti maik'aapa
k'ariti Tachi Waibiamaa.’ (Sal117.1)

12 Tachi Ak'Ore pedee jarapari Isaiapa p'ddade ichi-

aba jara bi:

‘Eperd uchiait'ee Jesedeepa. Magi jdmaard ak'ipari
pait'ee. Israel pidaara-eerdpa pidaijdadait'ee
irua achi k'aripait'ee atuanaadamera.” (Is
11.10)

13 Mia it'aa iidi bi pard pari auk'a ijdadamerad.
Maga 1ijdadak'dri, Tachi Ak'Orepa pard o-ia
p'anapiit'ee madik'aapa K'diwee p'anapiit'ee. Iidi
bi Tachi Ak'Gre Jaurepa pardmaa k'awaapimera
AK'Orepa k'sia iru bi Cristodeera-it'ee, t'ari o-Ia ni
p'anadamerd irumaa warutamaa.

Pablo judio-eerd ome mimiada

14 fpemaard, mia k'awa bi pard Cristode
wdara ijda p'ani. Ne-inaa pia oopata awaraara
k'aripadait'ee. AKk'Ore net'aa pia k’awapata
madik'aapa UGiraa para bapari, chik'aripa p'ani misa.
15 Méaga p'anapata mida, na p'ddade mia ne-inaa
Uk'uru jip'ajaraji Tachi Ak'Orepa jarapidak'a. Maga
jaraji pardpa K'irdpadamerd AK'Orepa ichideerdmaa
oopi K'inia bi. Ma-it'eepi Ak'Grepa mi jirit'eraji,
mi chupiria k'awaap'eda. 16 Mi jirit'eraji judio-
eerdmaa jarateenamera Cristopa ooda eperdard
K'aripait'ee. Ma-it'ee mi Jesucristo mimiapari
papiji.  P'aareerd awara bidak'a iru mimia
oopataadamerd, madga pik'a mi awara biji iru
pedee pia jara péida Cristode jarateepariimera

judio-eerdmaa. Mia mdga jarateepari d&rapa
ijdadak'ari, primisiak'a p'aneedamerd Tachi
Ak'Ore-it'ee mdik'aapa irua ara pia ak'ipariimerd
Cristode ijdapata k'aurepa. Méagapiichi Jaurepa ara
ichideera papiit'ee.

17 Mi magd mimiapari perd Tachi AK'Ore-it'ee,
o-la jara bi Cristopa oomaa bi michi k'ap'ia
pari. 18 Ne-inaa ooda michi k'iradoopa jara-e.
Jesucristopa mimaa oopi bi Tachi Ak'Gre Jaure
k'ap'ia pari jarait'ee; mimaa ne-inaa jarapiru
maik'aapa ne- 1naa oopiru ]udlo eera 1]aadamera

so A .,

Jaurepa mimaa oopi bi ne-inaa eperaardpa p'oyaa

oodak'aa achijuadoopa. Mapaiiru Jaurepa mit' imi
wapiji judio-eerdmaa jarateenamerd. Jerusalén
p'uurudeepa Iliria eujade parumaa, p'uuru bee
chaa mia Cristopa ooda eperdard K'aripait'ee
jaratee nipapachi, Ak'Orepa mimaa oopidak'a.

20 Mdgd mia jaratee k'inia bi. Wa k'inia bi Cristo

at'ari k'awada-e p'aniirdmaa, jarateede irua ooda

eperdard K'aripait'ee. Eperdpa te chiwidi ook'ari,

00-e awaraapa te biiri suda iri. Madga pik'a mia

jaratee k'inia-e Cristopa ooda chi tiridap'edaar@maa

awaraa jarateepari it'aideepa. 21]ip'a mia jaratee

K'inia bi k'awada-e p'aniirdmaa, ra p'anadamera

AK'Ore Uraa p'ddade jara bik'a:

‘Waide irua ooda irida-e p'aniirdpa iru unudait'ee
madik'aapa waide irude Uirida-e p'aniirapa iru
k'awaadait'ee’ (Is52.15)

Pablo wa k'inia bada Romadepema ijdapataard
ak'ide
(1Co16.5-9)

22 Mi migd timi wipari perd awaraardmaa
jarateede, waide p'oyaa wa-e paji pard ak'ide,
ichita wa k'inia baji mida. 23 Mamida ird, waa
wé-e perd na tode at'dri Cristopa ooda Urida-ee
mdik'aapa afio chok'ara paru mi wadit'ee bada
pard ak'ide, ird wdit'ee. 24 Espafiadee wak'ari,
pardmdi wiibaiit'ee. Pardpa mi K'ariparuta pird,
jdma panait'ee, p'asia nipap'eda para t'dide. O-la
bi pard unuit'ee perd, mak'iara p'oyaa taara ba-e
mida pard ome. 25 Mamida wdi naaweda pard
ak'ide, mi wdit'ee Jerusalén p'uurudee. P'arat'a
ateeit'ee ijdapataard mama p'aniirdmaa. 26 Mdga
ooit'ee Macedonia eujiddepema madik'aapa Acaya
eujaddepema ijdapataardpa k'aripa k'inia p'anadaira
Jerusalendepema ijapataard chupiria chitooniira.
Ma-it'ee p'arat'a p'ejida tee péidait'ee mi ome.
27 Judio-eerd paji mida, achi k'iradoopa maga
oojida t'dri pia p'anadap'edaa perd. Mamida maga
ooda-e pada paara achi k'iradoopa, k'aripadaipia
p'anak’ajida, judiord k'aurepa achia Ak'Gre net'aa
k'awa p'anadaird. Maperapi dchi net'aa teedaipia
bi chi wée p'aniirdmaa judiora t'dide. 28 Mapai mia
dchi p'arat'a p'edap'edaa Jerusalendee ateep'eda
madik'aapa teep'eda ma chupiria beerdmaa, mi
wait'ee Espafiadee méik'aapa ma wéarude wiibaiit'ee
para ak'iit'ee. 29 Magd unudak'dri, mia k'awa bi
pard o-la p'anadait'ee, mia jarait'ee perd ne-inaa
pia Cristopa oo K'inia bi ichideerdmaa.

30 Mamida, ipemaard, mdiga paru misa, mia
k'inia bi pardpa it'aa t'ipataadamera mi pari. K'ira
jip'a it'aa iidipatdati Ak'Orepa mi K'aripamera, mi
unuk'dri Cristopa ooda Uridaamaa p'aniird ome.

Tachi Waibia Jesucristopa k'inia bi tachi méga
chik'aripa p'anadamerd. Mapa AKk'Ore Jaurepa
Cristodeerd jOmaweda chik'inia p'anapipari.
31 Maperd it'aa tipatdati Tachi AK'Grepa mi
baaipinaamera Judeadepema Cristode ijdadak'aa
beerd juade, mdairdpa mi k'ira unuamaa iru
p'anapata perd, mia jaratee bi k'aurepa. Ichiaba
it'aa t'ipatdati Jerusalendepema judiora Cristode
ijAapataardpa t'ari o-1a jitadamerd ma p'arat'a mia
ateeru teeit'ee dramaa. 32 Magad it'aa t'ipatdati mi
pard t'dide o-la panamerd, AKk'Orepa mdaga K'inia
bi pird. Jadma panak'dri, iiit'ee maik'aapa pedee sia
pedeeit'ee pard ome. 33 Maga paru misa, mia it'aa
iidiit'ee Ak'Orepa pard jOma k'diwee p'anapimera.
Amén.

16

Pablopa salude péida

1 Mia K'inia bi pardpa auteebaidamera tachi
ipewéra Cristo k'aurepa, tijjarapata Febe. Irua
Cencrea p'uurudepema ijdapataard ak'ipataara
K'aripapari. 2 Iru pard t'dide panak'dri, pia
Ooti Cristopa oopi bik'a jomaweda ichideerdmaa.
Febe K'aripati pardmaa ne-inaa iidiru pird, irua
ijdapataard chok'ara k'aripadoo perd, mi paara.

3 Mia salude péiru Priscilamaa maik'aapa Aquil-
amaa. Mi ome dra auk'a mimiapata Jesucristo-
it'ee. 4 Perd piujida mi k'aripadait'ee. Mapera mia
gracias jara k'inia bi dramaa maik'aapa ijdapataard
jOmaweda judio-eera t'didepemaardpa pida.

> Ichiaba salude péiru jOmaweda ijdapataardmaa,
dra tede it'aa t'i chepata. Salude péiru mi k'dp'adyo

k'inia, Epenetomaa. Iru awaraard k'dyaara

6 Salude péiru Mariamaa. Pia oopari Cristopa
oopi bik'a para t'dide.

7 Salude péiru michi auk'aard Andronicomaa
mdik'aapa Juniamaa. Ara carcelde p'anajida mi
ome. Arapa mi K'dyaara naapiara ijdajida. Jdmaweda
Cristopa jirit'eradaarapa dra pia t'o p'ani, pia mimi-
apata pera Cristo-it'ee.

8 Salude péiru mi k'dp'dyo k'inia Ampliatomaa.
Tachi ome auk'a ijda bi Cristode.

9 Salude péiru Urbanomaa. Irua tachi joma
k'aripapari mimia p'ani misa Cristo-it'ee. Ichiaba
salude péiru mi k'dp'ayo k'inia, Estaquimaa.

10 Salude péiru Apelemaa. Nepirade baaiji mida
Cristode ijdapari perd, choopari ijaa bide. Ichiaba
salude péiru Aristobulo te pidaaramaa, ara ichiaba
Cristode ijdapata pera.

11 Salude péiru michi auk'aa Herodionmaa
maik'aapa Narciso tedepema ijdapataardmaa.

12 Salude péiru Trifenamaa maik'aapa Trifos-
amaa. Ma wéraardpa pia oopata Cristopa oopi
bik'a. Ichiaba salude péiru mi ipewéra Cristo
k'aurepa Persidemaa. Mia iru K'inia iru bi. Irua
ichiaba pia oopari Cristopa oopi bik'a.

13 Salude péiru Rufomaa. Ak'Orepa iru jirit'eraji
para t'dide waibia papiit'ee. Auk'a salude péiruiru
nawemaa. Magi wérapa mi ak'ipari michi nawek'a.

14 Salude péiru Asincritomaa, Flegonte, Her-
mes, Patrobas, Hermas, magiirdmaa maik'aapa ape-
maard ipemaardmaa, dra ome it'aa t'i chepata.

15 Ichiaba salude péiru Filologomaa Julia ome,
Nereamaa iru ipewéra ome, Olimpamaa méik'aapa
apemaara ijdapataardmaa, dra ome it'aa t'i chepata.

16 Salude tee para bati pachi pitapai ak'ipidait'ee
chik'inia p'anapata Cristopa K'inia bik'a. Ndpema
ijAapataardpa pardmaa auk'a salude péiruta.

17 fpemaard, mia enenee nibi pard Kk'irichaa
p'anadamerd, Uk'uru seewa jarateepata paraa
perd. Mairdpa awara jarateepata Tachi Ak'Gre Uraa
Wdara jarateepataarapa pardmaa jarateedap'edaa
k'dyaara maik'aapa ijdapataard k'sia awara-awaraa
papipata. Mapera Cristode ijaapataard Uik'uru ijaa
amaadaipata dchi K'aurepa. Ayaa p'anéeti maird
ik'aawaapa. 18 Méageerdpa oodak'aa Cristopa oopi
bik'a. Jip'a dchi-it'ee aupai mimiapata. Pedee
sia, iwarraa pedee jaratee p'anipa Kk'lrapata
ijAapataard, chi pia k'isia k'awada-e p'aniird.
19 Jdmaardpa jara p'ani pard Cristode pia ijdapata
madik'aapa p'anapata irua péida eperdardpa
jarateepatak'a. @ Maga TUrik'dri, mi o-ladaipari.
Maga ne-inaa pia k'awaa wak'ati wati. Mamida
K'Irak'aupai ne-inaa k'achia oodai. 20 Pardpa ma
seewa jarateepataardpa jara p'ani Urida-e pird,
Tachi Ak'Orepa isapai p'oyaai Satanas, chi dchimaa
maga oopi bi. Maga pard k'diwee p'anadai, k'isia
awara-awaraa p'anadai k'dyaara. Mia it'aa iidi bi
Tachi Waibia Jesupa made para k'aripamera.

21 Timoteopa pardmaa ichiaba salude péiru.
Ichia mi k'aripapari na mimia ome. Ichiaba
salude péiruta michi auk'aard Luciopa, Jasonpa
madik'aapa Sosipatropa.

22 Mli, Terciopa na k'art'a p'dmaa bi Pablo k'ap'ia
pari. Mia pida Tachi Waibiade ijda bi. Mapa
pardmaa ichiaba salude péi k'inia bi.

23 Gayopa pardmaa ichiaba salude péiru. Irua tai
auteebaiji ichi tede maik'aapa tai pia ak'imaa bi.
Maga oopari joma Cristode ijdapataard ome nama
chedak'ari. Erasto, na p'uurudepema p'arat'a
jiaparipa ichiaba salude péiru. Ma awara tachi
ipema Cristo k'aurepa, Cuartopa salude péiru.

24 [Mi, Pablopa iidi bi Tachi Waibia Jesucristopa
para pia ak'i bapariimera.]

251r4 it'aa t'iddma Tachi AKk'Oremaa jaradait'ee
iruta jOmaard K'dyaara waibiara bi. Irua para
K'aripapariitee Cristopa oopi Kk'inia bik'a
oodamera. Mia mdga jOmaardmaa jara bi
jarateek'dri Tachi Ak'Ore Uraa Pia jara péida. Ma
Uraade jara bi jOmaweda Cristopa ooda eperdard
K'aripait'ee. Ma pedee AK'Orepa chonaardweda
k'awapi-e paji. 26 Mamida Tachi Ak'Gre ichita
baparipa, ma Kk'isia iru bada ird k'awapimaa bi
michi it'aideepa maik'aapa awaraa jarateepataara
it'aideepa. Taimaa k'awaapiji ichia waarata jara
k'inia bada ichi {iraa p'ddade chonaardweda, ma
pedeeta jara baird Cristopa ooit'ee bada jomaara
K'aripait'ee. = Maga k'awaapida perd taimaa,
jOmaweda taipa jarateepata Uri p'aniirdpa Cristode
ijdadai maik'aapa oodai irua oopi bik'a.

27 Tachi Ak'Ore aupaita wdaara k'isia k'awaa ba-
pari. Ichia Jesucristo péiji tachi o k'achiadeepa
k'aripa atamera. jMapa ichita it'aa t'iddma irumaa!
Amén.

Magapai paji.

